
ኣብርሃ ሓጎስ

ኣዲስ ኣበባ፡- ኮንፌዴሬሽን ኩዕሶ እግሪ ኣፍሪካ 
(ካፍ) ኢትዮጵያ ንምድላው ዋንጫ ኣፍሪካ ዝሓተተቶ 
ተቀቢሉ ንከፅድቕ ፕረዚዳንት ታየ ኣፅቀስላሴ ፃውዒት 
ኣቅሪቦም።

መበል 46 መደበኛ ሓፈሻዊ ጉባኤ ብቕድሚ 
ትማሊ ኣብ ኣዲስ ኣበባ እንትጅመር ናይ እንኳን 
ደሓን መፃእኹም ዝርርብ ዝገበሩ ፕረዚዳንት ታየ 
ኣፅቀስላሴ፤ (ካፍ) ኢትዮጵያ ንምድላው ዋንጫ ኣፍሪካ 
2029 ዝሓተተቶ ተቀቢሉ ንከፅድቕ ሓቲቶም። 

"ኣፍሪካዉያን ገዛኹም ናብ ዝኾነት ኢትዮጵያ 
እንኳዕ ደሓን መፃእኹም" ዝበሉ እቶም ፕረዚዳንት፤ 
ኢትዮጵያ ኣብ እግሪ ኩዕሶ ኣፍሪካ ግዙፍ ዓሻራ 
ከምዘለዋን ቅድሚ 67 ዓመት ካፍ ካብ ዝመስረቱ 
ሃገራት ሓንቲ ከምዝነበረት ኣዘኻኺሮም። 

ፕሬዚዳንት ካፍ ዝነበሩ ይድነቃው ተሰማ እግሪ 
ኩዕሶ ኣፍሪካ ኣብ ዓለም መድረኽ ዝግብኦ ቦታ 
ንክረክብ ብወገኖም ልዑል ኣስተዋፅኦ ምግባሮም 
ብምሕባር፤ ኢትዮጵያ ብሚልየናት ናይ ዝቁፀሩ 
ፈተውቲ ኩዕሶ እግሪ 'ያ ኢሎም።

ኢትዮጵያ ኣብ እግሪ ኩዕሶ ኣፍሪካ ንምዕባይ ዘለዋ 
ታሪኻዊ ብፅሒት ኣብ ግምት

ብምእታው ድሕሪ ሓሙሽተ ዓመት ኣብ 2029 
ዋንጫ ኣፍሪካ ንምድላው ሕቶ ምቕራባ ኣመላኺቶም።

ኢትዮጵያ ዋንጫ ኣፍሪካ ተጠቒማ እግሪ ኩዕሶ 
ኣፍሪካ ንምዕባይን በቲ ስፖርት ሃገር ንምህናፅ ከም 
እትሰርሕ ዝተዛረቡ ፕረዚዳንት ታየ፤ ዋንጫ ኣፍሪካ 
ንምትእንጋድ ስታዴማት እናሃነፀትን እቶም ዘለው 
'ውን መመሓየሺ እናገበረትሎም ከምእትርከብ 
ገሊፆም።

ብር 10.00          4ይ ዓመት     ቑፅሪ 50    14 ጥቅምቲ  2017   ዓ.ም           ሓሙስ

ገፅ 5ገፅ 4

ግደ ቱሪዝም ኣብ .... ገፅ 6

ካፍ ሕቶ ኢትዮጵያ  .... ገፅ 6‹‹ኢትዮጵያ ኣብ ብሪክስ  .... ገፅ 7

ምክልኻል ሓደጋ .... ገፅ6

ብልምዓት ኮሪደር ብርክት ዝበለ ነባሪ  
ሂወቱ ተቐይሩ 'ዩ 

"ቱሪዝም ውሽጢ ዓዲ ብግቡእ 
እንተተጠቂምናሉ እንዱስትሪ ቱሪዝም 

ንምዕባይ ዓብይ ግደ ኣለዎ"

መኣርግ ገ/ሄር

ሓተታ-ዜና
መንግስቲ ልዑል ትኹረት ገይሩ እናሰርሐሎም ካብ 

ዝርከቡ ዘርፍታት ኢኮኖሚ እቲ ሓደ ዘፈር ሕርሻ 'ዩ፡፡ 
ሕርሻ ኣብ ሃገርና ዓንዲ ሑቀ ኢኮኖሚ 'ዩ፡፡ ሎሚ ዘበን 
መንግስቲ እኹል እታዎታት ሕርሻ ብምምልኡ ፅቡቕ 
ዝናብ ብምዝናቡን  ዝራእቲ ቦቒሎም ሕዚ ናብ ምዕፃድ 
ገፅ በፂሖም ይርከቡ፡፡ ኮይኑ ግና ከም እዋኑ ዘይሐለወ 
ዝናብን ኣንበጣን ሓደጋታት ኣንፃላልዮሞ ይርከቡ፡፡  

ሎሚ ቕነ ዩኒቨርስቲ ራያ ኣብዚ ኩነታት ኣድሂቡ 
መድረኽ ዘተ ዘሳለጠ እንትኸውን ኣብቲ መድረኽ 
ሓላፊ ቢሮ ሕርሻን ሃፍቲ ተፈጥሮን ትግራይ  እያሱ 
ኣብርሃ (ዶ/ር) ከምዝገለፅዎ፣ ኣብ መፍረያይነት ሕርሻ 
ሎሚ ዓመት ኣንፀላሊዮም ዘለዉ ከም ባልዕ ኣንበጣ 
ብምክልኻል፣ እዋኑ ዘይሓለወ ዝናብን ናብ ፀጋታት 

ምክልኻል ሓደጋ ፍርያት ሕርሻ 

ኣብርሃ ሓጎስ 

ሓተታ-ዜና
ዘፈር ቱሪዝም ትኪ ዘይብሉ እንዱስተሪ እናተብሃለ 

ዝፅዋዕ ሰፊሕ ቢዝነስ 'ዩ። ከም ኢትዮጵያ ብፍላይ 
ድማ ከም ትግራይ   ብርክት ዝበሉ ሃይማኖታውን 
ባህላውን በዓላት ከም ምህላዋ መጠን እሞ ድማ እዞም 
በዓላት እዚኦም መበቆላውን ሃማኖታውን ትውፊታቶም 
ብዝሓለወ መልክዑ ብምኽባር ናብ ቁጠባዊን ማሕበራዊን 
ረብሓ ክውዕሉ እንተተገይሮም ዘበርክትዎ ረብሓ ቐሊል 
ከምዘይኮነ ይግለፅ፡፡ 

ብፍላይ ዝተፈላለዩ መፅናዕትታት ከምዘረጋገፅዎ 

ግደ ቱሪዝም ኣብ 
ምሕዋይ ቁጠባዊን 

ማሕበራዊን ስነ ልቦና

ካፍ ሕቶ ኢትዮጵያ 
ንከፅድቕ ፃውዒት 

ቐሪቡ

 -ኣይተ ሃይላይ በየነ

መኣርግ ገ/ሄር

ኣዲስ ኣበባ፡- ኢትዮጵያ ኣብ ብሪክስ ኣብ መትከል 
ፍትሓውነት ተመርኲሳ ክትሳተፍ ድልውቲ ምዃና 
ቀዳማይ ሚኒስትር ኣብይ ኣሕመድ (ዶ/ር) ገሊፆም።

‹‹ኢትዮጵያ ኣብ ብሪክስ ኣብ 

መትከል ፍትሓውነት ተመርኲሳ እያ እትሳተፍ››
-ቀዳማይ ሚኒስትር ኣብይ ኣሕመድ (ዶ/ር)

ቀዳማይ ሚኒስትር ኣብይ ኣሕመድ (ዶ/ር) ኣብ 
ሪስያ ካዛን ኣብ ዝካየድ ዘሎ መበል 16 ዋዕላ መራሕቲ 
ብሪክስ ኣብ ዘስምዕዎ መደረ ከም ዝገለፅዎ፤ ኢትዮጵያ 
ሓዳሽ ኣባል ብሪክስ ከም ምዃና መጠን ብፍትሓዊነት 
መርህ ዝዓበያን ኣብ ምዕባይ ዝርከባ ሃገራትን ዘማእኸለ 

ብዙሕነታዊ ምትሕግጋዝ ክጉልብት ከትሰርሕ 'ያ፡፡  
ምትእኽኻብ ሃገራት መራሕቲ እቲ ጉጅለ ሎሚ 

ዘጋጥመን  ተኣፋፊ ዓለም ለኻዊ ብድሆታት ንምፍታሕ 
ውፅኢታዊ ብዙሕነታዊ ምትሕብባር ተስፋ ከምዘለዎ 

ዜና  ወጋሕታ

በሪሁ ኣረጋ

ኣዲስ ኣበባ:- ቀዳማይ ሚኒስትር ኣብይ ኣሕመድ(ዶ/ር) 
ኣብ ሩስያ ሞስኮ እናተኻየደ ኣብ ዝርከብ ፎረም ቢዝነስ 
ብሪክስ ኣብ ዝገበሩዎ መደረ፤ ኣብተን ኣባል ሃገራት 
ዝርከቡ ሰብ ሃፍቲ ኣብ ኢትዮጵያ መዋእለ ንዋዮም 
እንተፍሲሶም ከምዝኸስቡ ገሊፆም።

ኣባል ሃገራት ብሪክስ ናብ ፍርቂ ዝፅጋዕ ቑፅሪ ህዝቢ 
ዓለም ከምዝሕዛ ዝገለፁ እቶም ቀዳማይ ሚኒስትር፤ 
ብቕልጡፍ እናዓበየ ንዝርከብ ሓፈሻዊ ፍርያት ውሽጢ 
ሃገር (ጂዲፒ) ከምዝሕዛ ‘ውን ተዛሪቦም።

በዚ ልዑል ዓቕሚ ‘ውን ብሪክስ ንዓለም ለኻዊ 
ቁጠባዊ ዕብየት ዝጠቅም ጭቡጥ ለውጥን ቐፃልነት ዘለዎ 
ዕብየትን ከምፅእ ከምዝኽእል ገሊፆም፤ ነዚ ዓቕሚ ናብ 
ጭቡጥ ሃፍቲ ንምቕያር ኣብ ዓለም ለኻዊ ኢኮኖሚያዊ 
ጉዳያት ናይ ምስታፍ ዕድል ክንረክብ ይግባእ ዝበሉ 
ቀዳማይ ሚኒስትር ኣብይ፤ በዚ ‘ውን ትርጉም ዘለዎን 
ንዓለም ናብ ዝሓሸ መስመር ዘምፅእ ስራሕ ምስራሕ 
ትፅቢት ይግበረልና ኢሎም።

መስረትቲ ፋይናንስ ዓለም ምስቲ ኣብ ምዕባይ ዝርከብ 
ኢኮኖሚ ዝናበቡ ትካላት ከምዘይመስረቱ ሓቢሮም፤ 
በዚ ምኽንያት ቐፃልነት ዘለዎ ኢኮኖሚያዊ ዕብየት 
ንምምፃእ ኣብ ዝስራሕ ስራሕ ክፍተት እናተፈጠረ 
ምዃኑ ገሊፆም።

‹‹ሰብሃፍቲ ኣባል ሃገራት ብሪክስ ኣብ ኢትዮጵያ መዋእለ 
ንዋዮም እንተፍሲሶም ክኸስቡ ‘ዮም››

 - ቀዳማይ ሚኒስትር ኣብይ ኣሕመድ(ዶ/ር)

ትካላት ፋይናንስ ንኹሉ ማዕረ ተጠቃሚ ዝገብሩ 
መዋቕራት ንኽዝርግሑ ደጋጊምና ፃውዒት እናቕረብና፤ 
ብሪክስ ‘ውን ብወገኑ ሓባራዊ ተጠቃምነት ጋህዲ ክገብሩ 
ዝኽእሉ መዋቕራት ኣብ መንጎ ኣባል ሃገራት ብምዝርጋሕ 
ኣብነት ክኸውን ይግባእ ኢሎም።

ብሪክስ ኣብተን ኣባል ሃገራት ጥራሕ ዘይኾነስ ኣብ 
ውሽጢ ኻልኦት ኣብ ምዕባይ ዝርከበሉ ሃገራት ‘ውን 
ፍትሓዊ ኢኮኖሚያዊ ተጠቃምነት ጋህዲ ክገብሩ ዝኽእሉ 
ትካላት ፋይናንስ ብምዝርጋሕ ንፍትሓዊ ዕብየት ኢኮኖሚ 
ዓለም ኣብነት ክኸውን ከምዝግባእ ‘ውን ብጥብቂ 
ኣመላኺቶም።

ብቕልጡፍ እናዓበየ ዝርከብ ኢኮኖሚ ኢትዮጵያ 

ንኢንቨስትመንት፣ ምትሕብባርን ንግድን ዝጭበጡ 
ዕድላት እናምፅአ ከምዝርከብ ብምጥቃስ፤ እዚ ‘ውን 
ብፍላይ ንድርድር ብሪክስ ዓብዪ ዕድል ምዃኑ ተዛሪቦም።

ኢትዮጵያ በዓልቲ ዋና ንኣፍሪካን ዓለም ለኸ ዕዳጋን 
መባፅሒ ዝኾነ ልዑል ናይ ተፈጥሮን ግብርናን ሃፍቲ 
‘ያ ዝበሉ እቶም ቀዳማይ ሚኒስትር፤ እዚ ዓብዪ ሃፍቲ 
በቲ ናይ ኣፍሪካ መራሒ ዝኾነ መንገዲ ኣየር ኢትዮጵያ 
እንትድገፍ ድማ ኣዝዩ ዝለዓለ ዕድል ከምዝኸውን 
ገሊፆም።

ነቲ ብቕልጡፍ እናዓበየ ዝርከብን ዓቕሚ ኣብ ግምት 
ዘእተወን ቐረብ ተሓዳሲ ሓይልና ምስ መንእሰይን 
ስልጡንን ሓይሊ ሰብ እንትጣመር ድማ ኢትዮጵያ 
ንኢንቨስትመንት ተመራፂት ንክትኸውን ይገብራ 
ኢሎም።

ኢትዮጵያ ኣብ ቐረባ ንንግዳዊ ምንቅስቓስ ተመራፂት 
ዝገብራ ዝለዓለ ሪፎርም ኢኮኖሚ ምግባራ ኣዘኻኺሮም፤ 
እዚ ‘ውን ከም ቴሌ ኮሙዩኒኬሽን ዝበሉ ብመንግስቲ 
ዝተትሓዙ ቑልፊ ትካላት ንውልቃዊ ዘፈር ምኽፋት 
ከምዝሓውስ ብምሕባር ኢትዮጵያ ኣብ ቐረባ ዕዳጋ 
ዝመርሖ ስርዓት ሸርፊ ወፃኢ ምዝርግሓ ኣዘኻኺሮም እዚ 
‘ውን ንቐጥታዊ ኢንቨስትመንት ወፃኢ ምቹው ኩነታት 
ዝፈጥር ‘ዩ ኢሎም።

እዞም ለውጥታት ዝተገበሩ ኢትዮጵያ ኣብ ዓለም 
ለኻዊ ዕዳጋ ብቕዕቲ ተወዳዳሪት ምዃና ንምምልኻትን 

ኢንቨስተራት ‘ውን ብዘፍሰሱዎ መዋእለ ንዋይ ልክዕ 
ንክኸስቡ ንምኽኣል ምዃኑ ሓቢሮም፤ ኢንቨስተራት 
ኣባል ሃገራት ብሪክስን ዓለም ለኻዊ ኢንቨስተራትን 
ናብ ኢትዮጵያ መፂኦም ነዚ ዕድል ንኽጥቀሙ ፃውዒት 
ኣቕሪቦም።

ኣባል ሃገራት ብሪክስ ብፍላይ ‘ውን ንዕዳጋ ኣፍሪካ 
መባፅሒ ናብ ዝኾነት ኢትዮጵያ መፂኦም ንምህዞን 
ዕብየትን ዓሚቕ ዓቕሚ ኣብ ዘለዎም ኣፍረይቲ ዘፈራት፣ 
ዘፈራት ግብርና፣ ዝሕደስ ሓይሊ፣ መዓድን፣ ኣይሲቲን 
ቱሪዝምን ኢንቨስት እንተገይሮም ንሓባራዊ ዕብየትና 
ከምዝጠቅም ተዛሪቦም።

ኢትዮጵያ ኢኮኖሚያዊ፣ ማሕበራውን ከባብያውን 
ዕብየት ብሪክስ ንምርግጋፅ ንዝዓለመ ስትራቴጂ 
ኢኮኖሚያዊ ምትሕብባር ኣባል ሃገራት ብሪክስ 2025 
ተግባራዊ ንምግባር ድሉውቲ ከምዝኾነት ‘ውን 
ኣረጋጊፆም።

እዚ ስትራቴጂ ውሕስነት ምግቢ ንምርግጋፅ፣ 
ኢንዱስትሪ ንምዕባይን ሓለዋ ከባቢ ተግባራዊ ንምግባርን 
ጠመተ ገይሩ ምስ ዝሰርሕ ስትራቴጂ ዕብየት ኢትዮጵያ 
ዝናበብ ምዃኑ እቶም ቀዳማይ ሚኒስትር ተዛሪቦም።

ኣባል ሃገራት ብሪክስ ሕዚ ንዓለም እናፈተነ ንዝርከብ 
ዘይተመጣጠነ ዕብየት፣ ስእነት ስራሕን ዘይፍትሓውነትን 
ንምፅዋር ሓበራዊ ስትራቴጂ ክሕንፅፃ ከምዘለወን 
ኣተሓሳሲቦም።

መሰረት ገ/ዮሃንስ

ኣዲስ ኣበባ፡- ኣብ ናይ ሎሚ ዘመን ትምህርቲ 
ልዕሊ 526ሽሕ ተምሃሮ ስልጠና ቴክኒክን ሞያን 
ክኣትዉ 'ዩ ተባሂሉ ትፅቢት ከምዝግበር ሚኒስቴር 
ስራሕን ክእለትን ኣፍሊጡ፡፡ 

ሚኒስትር ክእለትን ስራሕን 2017 ስልጠና ቴክኒክን 
ሞያን መእተዊ ነጥቢ ኣፍሊጡ፡፡ ኣብ ሚኒስተር 
ስራሕን ክእለትን ሚኒስትር ዴኤታ ዘፈር ሞያን 
ቴክኒክን  ተሻለ በሬቻ (ዶ/ር) ከምዝገለፅዎ፤ ኣብ 
2016ዓ.ም 12ክፍሊ መጠቃለሊ ፈተና ዝወሰዱ 
ተምሃሮ ተሓሲቡ ተገይሩ ዝተሰርሐ እንትኾን 
ዘገልግል 'ውን ን2017 ዘመን ስልጠና ጥራሕ 'ዩ፡፡ 

በዚ መሰረት ብብርኪ ሓደን ኽልተን ዝምዝገቡ 
ሰልጠንቲ ብዓሰርተ ኽልተ ብሄራዊ ፈተና ደቂ 
ተባዕትዮ 141ን ትሕቲኡን፤ ደቂ ኣንስትዮ 138ን 
ትሕቲኡን ዘምፅኡ 'ዮም፡፡ ኣብ ምዕባይ ዘለዋ ክልላትን 
ኣርቢሖም ሓደርቲ ኸባቢታት ንደቂ ተባዕትዮ 137ን 
ትሕቲኡን፤ ንኹሉ ክልላት ጉድኣት ኣካል 124ን 
ትሕቲኡን ዘምፅኡ ከምዝኾኑ ገሊፆም፡፡

ብብርኪ ሰለስተን ኣርባዕተን ዝምዝገቡ ብ12 
መልቀቒ ፈተና ንደቂ ተባዕትዮ 142 ልዕሊኡን፤ 
ደቂ ኣንስትዮ 139ን ልዕሊኡን ዘምፅኡ ከምዝኾኑ 
ኣፍሊጦም፡፡ ኣብ ምዕባይ ዘለዋ ክልላት ብምርባሕ 
እንስሳ ዝመሓደሩ ኸባቢታት፣ ንደቂ ተባዕትዮ 138ን 
ልዕሊኡን፤ ንደቂ ኣንስትዮ 135ን ልዕሊኡን፤ ንኹሉ 
ክልላት ጉድኣት ኣካል 125ን ልዕሊኡን ዘመዝገቡ 
'ዮም፡፡ 

ብብርኪ  ሓሙሽተ ዝስልጥኑ ደቂ ተባዕትዮ 179ን 
ልዕሊኡን ፤ ንደቂ ኣንስትዮ 170ን ልዕሊኡን ዘመዝገቡ 
ተምሃሮን እቲ ስልጠና ንምውሳድ መመዘኒ ዘማልኡ 
እንትኾን፤ ኣብ ምዕባይ ዘለዋ ክልላትን እንስሳ 
ብምርባሕ ዝናበሩ ኸባቢታትን ደቂ ተባዕትዮ 167ን 
ልዕሊኡን፤ ደቂ ተባዕትዮ 162 ልዕሊኡን ከምኡ 
'ውን ንኹሉ ክልላት ጉድኣት ኣካል 154ን ልዕሊኡን 

ሎሚ ዓመት ልዕሊ ፍርቂ ሚልዮን ተምሃሮ 
ስልጠና ቴክኒክን ሞያን ከምዝኣትዉ 

ትፅቢት ይግበር 

ዘመዝገቡ ብብርኪ ሓሙሽተ ኣትዮም ምስልጣን 
ከመዝኽእሉን እቶም ሚኒስትር ድኤታ ኣብሪሆም፡፡ 

እቶም ሚኒስትር ዴኤታ ብዝተፈላለዩ ዓይነት 
ስልጠና  ቴክኒክን ሞያን ስልጠና ክኣትዉ ዝኽእሉ  
ሰልጠንቲ ብዝሓት 526 ሽሕ 683 ዝኾኑ 'ዮም 
ተባሂሉ ትፅቢት ከምዝግበር ዝገለፁ እንትኾን 
ካብ ዝሓለፉ ዓመታት ልምዲ ብምልዓል ብስሩዕ 
ስልጠና ተመዝጊቦም ክስልጥኑ 'ዮም ተባሂሎም 
ትፅቢት ዝግበረሎም ሰልጠንቲ 30 ሚኢታዊ ዝኾኑ 
ሓፀርቲ ስልጠና ፕሮግራም ክስልጥኑ ከምዝኽእሉ 
ከምዝተገበረ ኣብሪሆም፡፡ 

ዶ/ር ተሻለ ቅድሚ 2016 ዘመነ ትምህርቲ ናይ 
12 ክፍሊ መጠቓለሊ ፈተና ዝወሰዱ ተምሃሮ 
በዚ ዘመን ስልጠና ናብ ቴክኒክን ሞያን ስልጠና 
ኣትዮም ምስልጣን እንተደልዮም ኣብቲ ዘመን 
ዝነበረ መሕለፊ ነጥቢ መመዘኒ መሰረት ዝተኣናገዱ 
ከምዝኾነ ገሊፆም።

መኣርግ ገ/ሄር

ኣዲስ ኣበባ፡-  ልምዓት ኮሪደር ከተማ ኣዲስ ኣበባ ክብሪ 
ዜጋታት ብዝምጥንን መነባብሮ ነበርቲ ብዘመሓይሽን 
ኩነታት እናተሰርሐ ከምዝኾነ ተገሊፁ።

ኣብዚ ዝሓለፈ ሰሙን ኣብ ኣዲስ ኣበባ ኣብ ዙርያ 
ልምዓት ኮሪደር ሓባራዊ ርድኢት ንምሃብ ኣብዝተኻየደ 
መድረኽ፤ እቲ ልምዓት ክብሪ ዜጋታት ብዝምጥን መንገዲ 
ማለት ንሰባት ቀዳምነት ብምሃብ ዝተሰርሐን እናተሰርሐን 
ዝርከብ ከምዝኾነ ተገሊፁ።

ከንቲባ ከተማ ኣዲስ ኣበባ ኣዳነች ኣበቤ ኣብቲ መድረኽ 
ንዝቐረቡ ሕቶታትን ርእይቶታትን መልሲ እንትህባ፤ 
ምምሕዳር እቲ ከተማ ኣብቶም ንልምዓት ዝውዕሉ 
ከባቢታት ዝነበሩ ኣባይቲ ዝኣረጉ፣ ግዚኦም ዝሓለፎም 
ዝወደቐን ካብ ምዃኖም ብተወሳኺ ክብሪ ዜጋታት 
ዝምጥኑ ከምዘይነበሩ ብምግላፅ፤ ነቶም ነበርቲ ክለዓሉ 
ብምግባር ኣብ ምችው ገዛ ክነብሩ ምግባር ንዜጋታት 
ቀዳምነት ብምሃብ ይሰርሕ ምህላዉ ዘመላኽት 'ዩ ኢለን፡፡ 

ቀንዲ ዕላማ ልምዓት ኮሪደር ኣዲስ ኣበባ ከም ሹማ 
ውቅብቲ ከተማ ንምግባር ምዃኑ ዝሓበራ እተን ከንቲባ፤ 
እታ ከተማ ውቅብቲ ክትከውን እትኽእል ድማ መሰረተ 
ልምዓታ ዝተማለአ እንትኸውን 'ዩ ኢለን፡፡ 

መሰረተ ልምዓታት እንትሕደሱ፣ እታ ከተማ 
እንትትሕደስ፣ ከምኡ 'ውን ነበርታ  ምችው ገዛን ከባቢን 
እንትረኽቡ ከምዝኾኑ ብምግላፅ፤ እታ ከተማ ናይ ሎሚ 
ከተማ ጥራሕ ዘይኮነትስ ናይ መፃኢ ከተማ 'ውን 'ያ 
ብምባል፤ ልምዓት እቲ ኮሪደር ዝስራሕ ሕዚ ንዘሎ ወለዶ 

ልምዓት እቲ ኮሪደር ክብሪ ዜጋታት 
ብዝምጥን መንገዲ እናተሰርሐ 'ዩ 

ጥራሕ ዘይኮነስ ንመፃኢ ወለዶ 'ውን ከምዝኾነ ኣብሪሀን።
"ሎሚ ንነበርታ ምችውቲ ንምግባር ንስራሕ ኢልና 

ከንለዓል እንተለና፤ ኣብ መፃኢ ህፃናት ሕጉሳት ኮይኖም 
ኣብ ከባቢኦም ፅሩይ ኣየር ረኺቦም ክዓብዩን ይግባእ" 
ብዝብል 'ዩ፡፡ እዚ ድማ ሓደ ካብቶም ናይ ወለዶ ህንፀት 
ስራሕቲ ምዃኑ ጠቒሰን።

ኣብቲ መድረኽ ዝተሳተፉ፣ እቲ ልምዓት ብዝኾነ 
ይኹን ወገን ቅቡልነት ዘለዎ፤ ናብራ ዜጋታት ዘመሓየሸ፤ 
ፅባቐን ደረጃን እታ ከተማ ዝዓቐበ ምዃኑ ብምጥቃስ፤ 
ግንዛበ ምሃብ ወሲኹ  ኣብቲ ኣሳራርሓ ዝረአዩ ክፍተታት 
ክእረም ከም ዘለዎ ጠቒሶም።

ስራሕቲ ልምዓት ኮሪደር መልክዕ እታ ከተማ 
ብምቕያር ዲፕሎማስያዊ መንበሪኣ ዘረጋግፅን ነበርቲ 
ካብቲ ዝነበርዎ ኣሰቃቒ ኩነታት መነባብሮ ሓራ ዘውፅእን 
ምዃኑ ብምጥቓስ፤ እቲ ልምዓት ኣብ ኩሉ ከባቢታት እታ 
ከተማ ተበፃሒ ክኸውን 'ውን ሓቲቶም።

ምምሕዳር እታ ከተማ ኣብ ዝቕፅል ዙር ዘካይዶ ልምዓት 
ኮሪደር ፀገማት ከይፍጠሩ ኣብ ሓበሬታ ዝተመስረተ  
ጥርዓናትን ሕቶታትን ተቐቢሉ ከምዘተኣናግድን ስሕተት 
ኣብዝፍፅሙ ኣካላት ስጉምቲ ንምውሳድ  ድልዊ ከምዝኾነ  
እተን ከንቲባ ጠቚመን፡፡ 

ዕላማ እቲ ዘተ፣ ነታ ከተማ ዘመናዊ፣ ፅሪቲ፣ ፅብቕትን 
ንነበርታ ምችውትን ንምግባር እናተሰርሐ ኣብዘሎ ልምዓት 
ኮሪደር ንምርድዳእ ተሓሳቢ ተገይሩ ዝተዳለወ መድረኽ  
እንትኸውን፤ ኣብቲ ዘተ መራሕቲ ሃይማኖት፣ ተናሕናሓቲ 
ፖለቲካዊ ውድባት፣ ዓበይቲ ዓድን፣ኣባገዳታት፣ ወከልቲ 
ሕብረተሰብን ነበርትን ተሳቲፎም 'ዮም።

ርእሰ ኣንቀፅ  ናፃ ሓሳብ
እዚ ዓምዲ ኣብ ዝተፈላለዩ ፖለቲካዊ፣ 

ኢኮኖሚያዊን ማሕበራዊን ጉዳያት ዜጋታት ናፃ 
ሓሳቦም ዝህብሉ እዩ። ኣብዚ ዓምዲ ዝወፅኡ 

ፅሑፋት ናይ ክፍሊ ምስንዳእ ቅዋም አይኮኑን። 

መሰረት ገ/ዮሃንስ

መተሓባበሪ ምልላይ ዕዳጋ
ቑፅሪ ስልኪ - 011-1-26-43-39

መከፋፈሊ
ቑፅሪ ስልኪ - 011-157-02-70

ዘፈር ልምዓትን ዕዳጋን ፕሮሞሽን

ኣብርሃ ሓጎስ 

ፖለቲካ ዝብል ቃል ካብ ዜጋ ዝብል ናይ ግሪክ 
ቃል ዝመፅአ ከምዝኾነ ይንገር። ኣብዚ እዋን ፖለቲካ 
ማለት ብጉጅለ ዝተወደቡ ውለቀ ሰባት ናይ ሓባር 
ውሳነ ንምብፃሕ ዘኽእሎም ኸይዲ ከምዝኾነ 'ውን 
ይግለፅ 'ዩ። ከምኡ 'ውን ፖሎቲካ ኣዝዩ ሰፊሕን ብዙሕ 
ኣርእስትታትን ዝትንክፍ ምዃኑን ኣዝዩ ዝለዋወጥ 
ባህሪ ዘለዎ ዓውዲ ማሕበራዊ ስነፍልጠት 'ዩ። ብግቡእ 
እንተተጠቂምናሉ ፖለቲካ ንሓደ ሕብረተሰብ ኣገዳሲ 
'ዩ፡፡ ምኽንያቱ ኣገዳስነት ፖለቲካ ኣብ ሃገር ሓደ 
ህዝቢ ስሉጥ ምሕደራ ንምርግጋፅ፣ ማሕበራዊ ስርዓት 
ንምሕላው፣ ድሕንነት ዜጋታት ንምዕዛዝን ከምኡ 'ውን 
ናብ ዝሕሸ ምዕባለ ክመርሕ ዝኽእል 'ውን ስለዝኾነ። 
እዚን ካለኦትን ረብሓታት ክህልዎ ዝኽእል ድማ 
ብግቡእ ዲሞክራስያዊ ምሕደራ ዝምራሕ እነተኾይኑ 
'ዩ፡፡ 

ዲሞክራሲ እቲ ቀንዲ ኣገባብ መፍትሒ ፀገማት 
ኮይኑ ኢና ንረኽቦ። እቲ ዝበዝሐ ደገፍ ዝረኸበ ስነ-
ሓሳብ ወይ ዝምባለ ድማ ከም መፍትሒ ይውሰድ። 
ኣብዚ ሕድገታት ብምግባር ንዝተፈላለዩ ስነሓሳባትን 
ዝምባለን ናይ ክልተ ጫፋት ኣማእኪልካ ኣብ ስምምዕ 
ምብፃሕ 'ውን ይክኣል። ኣብ መስርሕ ዲሞክራሲ 
ስለስተ ነገራት ሓገዝቲ ግደ ክፃወቱ ከምዝኽእሉ 'ውን 
ይግለፅ 'ዩ፡፡ ንሳቶም ድማ ሓበሬታ፣ ተሳትፎ ህዘቢ፣ 
ምቁፅፃርን ነቀፌታትን ዝኣምሰሉ 'ዮም።

ሓበሬታ ብመንገዲ መራኸቢ ብዙሃን ኣቢሉ 
ምሉእን ሓቅነቱ ብዘትኣማምንን ናብ ህዝብ ክዝርጋሕ 
ግቡእን ግዴታን 'ዩ። መራኸቢ ብዝሃን ኣብ ዘይብሉ 
ሕብረተሰብ ኣብ በላ በለውን ሓሜታን ሕንፍሽ-ፍሽን 
'ዩ ዝነብር። ህዝቢ ብዛዕባ ቁጠባዊ፣ ማሕበራውን 
ፖሎቲካውን ንዝካየዱ ፍፃሜታት ንምክትታልን 
ምቁፅፃርን 'ውን ይሕግዞ። ዜጋታት ናይ ሓንቲ ሃገር ኣብ 
ውሽጢ ይኹን ካብ ሃገር ወፃኢ ዝርከብ ብዛዕባ ሃገሮም 
ዝግበሩ ንጥፈታት ግቡእ ሓበረታ እንተረኺቦም በቲ  
ሓበሬታ መሰረት 'ውን ኣብ ዋኒን ሃገሮም ብግቡእ 
ክሳተፉን ግቡኦም ከበርክቱን የኽእሎም።

ተሳትፎ ምግባርን ሓሳባት ምግላፅን፤ ኣብ 
ደሞክራስያዊ ምሕደራ ዝኽተላ ሃገራት ህዝባዊ 
ጉዳያት ዝምልከቱ ክትዓትን ዘተን ኣብ ነፃን ግልፅን 
መድርኽን ብመንገዲ መራኸቢ ብዙሃን ናብ ህዝቢ 
ይቀርቡ። ዜጋታት ናይታ ሃገር ድማ ካብቲ ዝካየድ 
ዘተ ብቀጥታን ብተዘዋዋርን ተሳተፍቲ ብምዃን 
ኣፍልጥኦም ብምብራኽ ሃናፂ ዝኾኑ ርኢቶታትን 
ሓሳባትን የካፍሉን ይሓቱን። ብኡ ኣቢሎም 'ውን 
ትኽክል መሲሉ ንዘይረኣይዎ ካብ ምሕታት ሓሊፎም 
ይቆፃፀሩን ይነቅፉን፡፡ ኣብ ደሞክራስያውያን ሃገራት 
ምቁፅፃር ኣብ ሃገራዊ ትካላትን ህዝባዊ ረብሓታትን 
ዝምልከት ኣብ ሃገራዊ ቅዋም ተቀሚጡ ይርከብ። እዚ 
እኹል ስለዘይኮነ ድማ ኣብ ፖሎቲካዊ፣ ማሕበራዊን 
ቁጠባውን ዝካየዱ ብልሽውናን ምጥፍፋእን ብመንገዲ 
መራኸቢ ብዙሓን ቁፅፅርን ነቀፌታን ይካየዱን ኣብ 
ህዝቢ ይዝርግሑን። እቲ መስርሕ ድማ ኣብ ናይ 
መንግስትን ህዝባውን ትካላት ጥራይ ተሓፂሩ ከይተረፈ 
ኣብ ውልቃውን ማሕበራውን ትካላት 'ውን ይቕፅል።

እዚ ንክኸውን ድማ ንረብሓ ህዝቢ ደው ዝበሉ 
ኮሎም ውድባት ፖለቲካን ማሕበራትን ብሓባር 
ብምዃን ድሌት ህዝቢ ካብ ማንም ንላዕሊ ብምስራዕ 
ዋና ሕርያ ህዝቢ ዝኾነ ሰላም፣ ልምዓትን ዴሞክራስን 
ንክመፅእ ኩሎም ፓለቲካዊ ውድባት ይኹኑ 
ማሕበራት ናይ ፓለቲካ ኣፈላላይ ንድሕሪት ገዲፎም 
ወይ ንጎኒ ኣፅኒሖም ንህልውናን ድሕንነትን ህዝቦም 
ከም ሓደ ሰብ ኮይኖም ክቃለሱ 'ዩ ዝግባእ።

ከም ዝፍለጥ ብፍላይ ህዝቢ ትግራይ ብሰንኪ እቲ 
ዝነበረ መዓነዋይ ኵናት ኣብ ሂወቱን ኣብ ንብረቱን 
እዙይ ዘይበሃል ከቢድ መከራን ኣብ ልዕሊኡ ድሕሪ 
ምብፅሑ ብውዕሊ ፕሪቶርያ ብዝተረኽበ ኣንፃራዊ 

ንረብሓ ሰላምን ልምዓትን ህዝቢ 
ክበሃል ፖለቲካዊ ኣፈላላይ ይፅበብ!

ሰላም ሰላሙ ከስተማቕር፣ እቲ ዝተማዛበለ ናብ 
መረበቱ ተመሊሱ፣ ሓረስታይ ክሓርስ፣ ነጋዳይ 
ክነግድ፣ ተመሃራይ ክምሃር፣ መምህር ከምህር ኮታስ 
ኩሉ በቢ ሞይኡ ሰሪሑ ሰላማዊ ናብራ ክቅፅል ኣብ 
ዝተሃንቀወሉ እዋን ስለ ህዝቢ ደውዝበልና ኢና ዝብሉ 
ፖለቲከኛታት ኣብ ክንዲ ካብ ዝኾነ እዋን ንላዕሊ 
ፖለቲካዊ ኣፋላላዮም ኣፅቢቦም ንድሌት፣ ባህግን 
ሕውየትን ህዝቢ ዝረባረቡ ብግልባጡ ተወሳኺ 
ኣብ ስቃይን ስግኣትን ተሸቢቡ ንኽነብር ተወሳኺ 
ምኽንያት ኮይኖም ይቕፅሉ ኣለው፡፡ እዚ ናይ ብሓቂ 
ህሊና ንዘለዎ ሰብ ክንድምንታይ መሕፈርን ክሳድ 
ዘድፍእን ተግባር ከምዝኾነ ግልፂ 'ዩ፡፡

ብፍላይ ኣብ መንጎ ኣመራርሓ ህወሓት 
ብዝተፈጠረ ጉጀለኣዊ ኣፈላላይ ንህዝቢ ትግራይ 
ኣብ ስግኣት ኣእትይዎ ‘ዩ ዝርከብ። ካብ መዓልቲ 
ናብ መዓልቲ ጉጀለኣዊ ምትፍናናት እናበረትዐ ከይዱ 
ውድብ ህወሓት ኣብ ክልተ ተመቒሉ እንተብቕዕ 
ነንሕድሕዱ ብኣሽሙርን ብግልፅን ቓላት ክጠቓቓዕ 
ይረኣይ ኣሎ። እቲ ኣብ ክልተ ጉጅለ ገሊኦም 'ውን ኣብ 
ሰለስተ ጉጅለ ከምዝተኸፈሉ ዝንገረሎም ዘሎ እቲ 
ኣብ ሞንጎኦም ዘሎ ኣፈላላይ እንተኾነ እዙይ ዝበሃል 
ዝግለፅ ዘይምህላው እቲ ህዝቢ ንሓደ ዝሓሸ ጉጀለ 
'ውን እንተኾነ መሪፁ ምስኡ ደው ከይብል ኣማራፂ 
ብምስኣኑ ብድፉኑ ተስማዕምዑ ካብ ምባል ሓሊፉ 
ካሊእ ክብል ኣይኽእልን ዘሎ፡፡

ብሰንኪ ሕመቕን ውድቀትን መሪሕነትን ፖለቲካ 
ኣብ ዘይሓጥያቱ ኣብ ስቃይን መከራን ንክወድቅ 
ዝተገደደ ህዝቢ ድሕሪ ውዕሊ ፐሪቶርያ ዝተረኸበ 
ኣንፃራዊ ሰላም እቲ ህዝቢ ዝፅበዮ ካብ ዝሓለፈ 
ስሕተታቶም ተማሂሮም ዝሓሸ ሰላም፣ ዝሓሸ 
ልምዓት፣ ሙሉእ ሕውየትን እምበር፤ ካባይ ንላዕሊ 
ንህዝቢ ዝቃለስ የለን ዝብል ውድብ፤ እዛ ወንበረይ 
መን ይወርሳ ብዝብል ብሰሓቦን ጉተቶን ናብ 
ዕንክሊል ኣትዩ ንህዝቢ ተወሳኺ ስግኣት፣ ኣብ ስደት 
ንዘሎ ህዝቢ ኣደዳ መከራን ስቃን ኾይኑ ንኽቕፅል 
ተወሳኺ ምኽንያት ክኾን 'ዮም ኢሉ ዝሓስብ ዘሎ 
ኣይመስለንን፡፡ ዝኾነ ኾይኑ ህዝቢ ትግራይ ኣብ ሞንጎ 
ጉጅለታት ዝተፈጠረ ዕብዳን ፖለቲካ ተወሳኺ ዋዒ 
ንዘይምፍጣርን ኣብዝሓ ትዕግስቲ ገይሩ እቲ ዝተፈጠረ 
ፀገም ንክፈትሕዎ ዕድል ኣብ ምሃብ 'ዩ ዘሎ፡፡ ይኹን 
እምበር ንኹሉ ትዕግስቲ ገደብ ስለዘለዎ፤ ትዕግስቲ 
ህዝቢ ከወድኡ የብሎምን፡፡

ስለዚ ፖለቲከኛታት ፖለቲካዊ ኣፋላላዮም ንጎኒ 
ገዲፎም ንልምዓትን ሰላምን ህዝቢ ክሰርሑን ረብሓ 
ህዝቢ ከቐድሙን ይግባእ። ሕዚ ብፍላይ ኣብ መንጎ 
መራሕቲ ህወሓት ዝረአ ዘሎ ፖለቲካዊ ዕብዳን ፀገም 
ህዝቢ ኣብ ግምት ዘእተወ ስለዘይኮነ ካብ ሕሉፍ 
ስሕተታቶም ተማሂሮም ዝሓሸ ረብሓ ንህዝቢ 
ከምፅኡ እነተዘይከኣሉ 'ውን  እንተነኣሰ ንውልቐ 
ስልጣኖምን ረብሐኦምን ክብሉ ነቲ ህዝቢ ተወሳኺ 
ፀገም ተዘይፈጥሩሉ።

ብሓፈሻ ፖለቲካን ፖለቲከኛታትን ንሓደ 
ሕብረተሰብ ረብሕኡ ሓልዩ ዝሓሸ ሂወትን ምዕባለን 
ከምፅኡ ኣገደስቲ 'ዮም። ረብሓ ህዝቦምን ሃገሮምን 
ካብ ምሕላው፣ ሰላም፣ልምዓትን ድሕንነትን ልዕሊ 
ምውሓስ ንድልየትን ረብሓን ውልቆምን ጉጅልኦሙን 
ዘቀዱሙ እንተኾይኖም ግና ዓላምኦም ንህዝቢ 
ዘይሓስቡ ፖለቲከኛታት ስለዝኾኑ፤ ናብ ትኽክለኛ 
መንገዲ ክምለሱን ዝሓለፈ ጥፍኣቶም ክእርሙን 
ይግባእ፡፡ እዚ ንክኸውን ድማ ንረብሓ ህዝቢ ደው 
ዝበሉ ኩሎም ፖለቲከኛታትን ሲቪክ ማሕበራትን 
ወይ ኩሎም መዳርግቲ ኣካላት ብሓባር ብምዃን 
ድሌት ህዝቢ ካብ ማንም ንላዕሊ ቅድሚት ብምስራዕ 
ዋና ሕርያ ህዝቢ ዝኾነ ሰላም፣ ልምዓትን ዴሞክራስን 
ንክመፅእ  ናይ ፓለቲካ ኣፈላላይ ንጎኑ ኣፅኒሖም 
ንህልውናን ድሕንነትን ህዝቦም ሓደ ልቢ ኮይኖም 
ክቃለሱ 'ዩ ዝግባእ።

ኣብ ሕርሻ ዘመናዊ እታዎታት ብምጥቓም ቖላሕታ ሂብካ ምስራሕ ሓደ ካብቶም ቀንዲ 
መርኣያታት ቁጠባዊ ዕብየት ሃገር 'ዩ። ዓውዲ ሕርሻ ሓደ ዓንዲ ሑቐ ኢኮኖሚ ሃገር ምስ ምዃኑ 
ተተሓሒዙ መንግስቲ ኢትዮጵያ ኣቓልቦ ካብ ዝሃቦም ቁጠባዊ ዘፈራት ሓደ ምዃኑ ዝፍለጥ 
'ዩ። ብፍላይ ድሕሪ ለውጢ መንግስቲ ኣብዚ ዘፈር እዚ ኣበርቲዑ ብምስርሑ ብረዳእታ ስርናይ 
እትፍለጥ ዝነበረት ሃገር ሕዚ ዓርሳ ካብ ምኽኣል ሓሊፋ ውፅኢታዊት ምስ ምዃና ተተሓሒዙ ከም 
ስርናይ ዝበሉ ፍርያት ሕርሻ ሰደድ ንምግባር በቒዓ 'ያ፡፡ 

ናይ ሎሚ ዘበን ኩነታት ዝራእቲ ከንርኢ እንተለና ድማ ኣዝዩ ኣብዘሕጉስ ኩነታት 'ዩ ዝርከብ። 
ሰፋሕቲ መሬታት 'ውን ብዝራእቲ ተሸፊኖም 'ዮም፡፡ እዚ ዘርእየካ ድማ መንግስቲ ካብ ግዜ ናብ 
ግዜ ዝህቦ ዘሎ ትኹረት እናወሰኸ ብምኻዱ 'ዩ፡፡ ኣብ ናይ 2016/17 ምህርቲ ዘመን ዳርጋ 20 
ሚልዮን ሄክታር መሬት ብዘራእቲ ክሽፈን ክኢሉ 'ዩ፡፡ ምስ ዝሓለፈ ዓመት ተመሳሳሊ ወቕቲ 
እንትነፃፀር ብ2 ሚልዮን ሄክታር ወሰኽ ኣርእዩ ኣሎ፡፡ 

ኣብ ዝራእቲ ስርናይ ጥራሕ እኳ እንተሪእና ኣብ ወቕቲ ቀውዒ 2015/16 ሰለስተ ነጥቢ ሽዱሽተ 
ሚልዮን ሄክታር መሬት ተሸፊኑ ዝነበረ እንትኸውን ኣብዚ ዓመት ግና ኣርባዕተ ነጥቢ ሓደ ሚልዮን 
ሄክታር መሬት ክሽፈን ተኻኢሉ ኣሎ፡፡ ኣብዚ ዝመፅእ ዘሎ ወቕቲ መፍረያይነት መስኖ ስርናይ 
ንቐረብ ዘድሊ እታዎታት ምድላዋት ብምግባር 4 ነጥቢ 2 ሚልዮን ሄክታር መሬት ብዘርኢ 
ንምሽፋን ትልሚ ተታሒዙ ይስራሕ 'ውን ዘሎ ኮይኑ ኣብ ምእካብ ምህርቲ 'ውን ብኽነት ከየጋጥም 
ክሳራ ብዝንኪ መንገዲ እናተሰርሐ 'ዩ ዝርከብ፡፡ 

ብኻሊእ ገፅ መንግስቲ ኣብዚ ዝተተሓዘ እዋን ቀውዒ 20 ሚልዮን ኩንታል ድኹዒ ሓመድ 
ዓዲጉ ኣሎ፤ ካብ ዝሓለፈ ዓመት ትምህርቲ ብምውሳድ ኣብዚ ሕዚ እዋን ሽዱሽተ መራኽብ መዳበርያ 
ሓመድ ዕድጊት ብምፍፃም ናይ ምጉዕዓዝ ስራሕቲ እናተኻየደ ይርከብ፡፡ ከምኡ 'ውን ንወቕቲ 
ቀውዒ 2017/18 ዝኸውን 24 ሚልዮን ኩንታል ድኹዒ ንምዕዳግ ብጋንኡ ትልሚ ተታሒዙ ኣሎ።

ስለዚ ብዘፈር ሕርሻ ውሕስና ምግቢ ንምርግጋፅ፣ ንኢንዱስትሪ ዘድሊ ጥረ ኣቅሓ ማለት 
ብዓይነት፣መጠን፣ ፅሬት ንምቕራብ፣ ንንግዲ ወፃኢ ዝቐርቡ ፍርያት ሕርሻ ምዕባይን ተዋዳዳራይነት 
ንምርግጋፅን ከምኡ 'ውን ካብ ደገ ዝኣትዉ ፍርያት ግብርና ብናይ ውሽጢ ሃገር ፍርያት ንምትካእ 
ዘኽእሉ ስራሕቲ እናተሰርሑ 'ዮም ዝርከቡ፡፡  

እቲ ኣብ 2016 ዓ.ም ብምንስቴራት ቤት ምኽሪ ዝፀደቐ ሓዱሽ ፖሊሲ ልምዓት ሕርሻ ገጠር 
ነዚ ብዝሓሸ መንገዲ ንምትግባርን ሓፈሻዊ ስግግር ሕርሻ ጋህዲ ንምግባር ብትኹረት እናተሰርሐ 
'ዩ፡፡ እዚ ፖሊሲ ብደረጃ ሃገር እናተሰርሐ ዝርከብ ምምሕያሽ ስራሕቲ ኢኮኖሚ ከም ፅቡቕ 
ኣጋጣሚ ብምጥቓም ዘፈር ግብርና ምስካልኦት ዘፈራት ኢኮኖሚ ብዝበለፀ ንምትእስሳር ከምኡ 
'ውን ኣብ ልምዓት ገጠርን ሕርሻን ዘጋጥሙ ዕንቕፋታት ንምቕራፍ እቲ ፖሊሲ ዕዙዝ ግደ ዘበርክት 
ኮይኑ ካብዚ ብተወሳኺ እዚ ፖሊሲ ንሓለዋን ዘላቒ ኣጠቓቕማን ሃፍቲ ተፈጥሮ፣ ኣፍራይነትን 
ተወዳዳርነትን ሕርሻ ገጠር ንምርግጋፅን መዋቕራዊ ስግግር ንምዕዋትን ከምኡ 'ውን ንሓፈሻዊ 
ቁጠባዊ ዕብየት ኣገዳሲ 'ዩ፡፡ 

ብሓፈሻ ምሕደራን ኣጠቓቕማን መሬት ገጠርን ሃፍቲ ተፈጥሮን፣ ኣጠቓቕማን ምሕደራን 
ማይ፣ ዕድጊት ፍርያት፣ ምርግጋፅ ልምዓት ገጠርን መዋቕራዊ ስግግርን፣ መሰረተ ልምዓት ግብርና፣ 
ተሳትፎ ውልቀ ሴክተር ምዕባይን ምሕያልን፣ ሕርሻን ገጠር ልምዓትን ዝመሳሰሉ ቀንዲ ትኹረትን 
ኣንፈትን እቲ ፖሊሲን ኮይኖም መንግስቲ ካብ ግዜ ናብ ግዜ ፍርያት ሕርሻ ንምዕባይ ኣበርቲዑ 
እናሰርሐ ይርከብ፡፡

ዓብዪ ትኹረት ካብዝተዋሃቦም 
ዘፈራት ኢኮኖሚ ሓደ ዝኾነ 

ዓውዲ ሕርሻ

እዋናዊ ዛዕባ
ብልምዓት ኮሪደር ብርክት ዝበለ ነባሪ 

ሂወቱ ተቐይሩ 'ዩ
መኣርግ ገ/ሄር

ብምምሕዳር ከተማ ኣዲስ ኣበባ ኣብ ዙርያ ልምዓት 
ኮሪደር ምስ ተወከልቲ ዝተፈላላዩ ክፋል ሕብረተሰብ 
ኣብዚ ሰሙን  ዘተ ምግባሩ ዝዝከር 'ዩ።   ከተማ ኣዲስ 
ኣበባ ከም ሽማ ፅሪትን ንመንበሪ ምችውቲን ከትኸውን 
ዝተጀመሩ ልምዓት ኮሪደራት ናይ መጀመርያ ምዕራፍ 
ተወዲኡ ምዕራፍ ክልተ ተጀሚሩ 'ዩ። ብምዃኑ ኣብዚ 
ከይዲ ልምዓት ኮሪደር ዝካየደሎም ከባቢታት ዝነብሩ 
ነበርተን ዝተፈላላዩ ክፋል ሕብረተሰብን በቢደረጅኡ 
ዘተ እናተገበረ ፀኒሑ 'ዩ። ስራሕቲ ኮሪደር ብሓፈሻ 
ብኹሉ ነባሪ ሕብረተሰብ ዝካየድ ከም ምዃኑ መጠን፤ 
ከንቲባ ምምሕዳር ከተማ ኣዲስ ኣበባ ወይዘሮ ኣዳነች 
ኣበቤን ካልኦት ላዕለዎት ምምዳር ከተማ ኣዲስ ኣበባ 
ብምዃን ምስ ተናሕናሕቲ ፓርቲታት፣ ወከልቲ ነበርቲ 
እታ ከተማ፣ መራሕቲ ሃይማኖት፣ ዓበይቲ ዓዲ ዝመሳሰሉ 
ኣካላት መድረኽ ዘተ ተገይሩ 'ዩ። ምስ እዚ ተተሓሒዙ 
እተን ከንቲባን ካልኦት ላዕለዎት ምምሕዳር እታ ከተማን 
ምስቲ ልምዓት ኮሪደር ተተሓሒዞም ንዝተለዓሉ ሕቶታት 
መልሲ ከምዝስዕብ ቐሪቡ ኣሎ።

ከንቲባ ምምሕዳር ከተማ ኣዲስ ኣበባ ወይዘሮ 
ኣዳነች ኣበቤ፣ ምስ ልምዓት ኮሪደር ተተሓሒዞም 
ዝተለዓሉ ሕቶታት መብርሂ እንትህባ፣ ብንእሽተይ ወይ 
ብዝተወሰነ ዘተታት ተረዲኦም ሓጊዞም፣ ተሓባቢሮም፣ 
ኣታሓባቢሮምን እዚ ልምዓት እዚ ንህዝቢ ጠቓሚ 
ከምዝኾነ ብቕልጡፍ ተረዲኦም ምስሳና ኮይኖም 
ንዝሰርሑ ነበርቲ እታ ከተማ ካብ ልቢ ከመስግኖም 
እፈቱ። ኣካይዳ እቲ ልምዓት ጥራሕ 'ዮም ጠይቖም። 
ካብዚ ወፃኢ ተሎ ኣብ ምስራሕን ምትሕብባርን ፅቡቕ 
'ዩ ነይሩ፤ ተሓጕሶም 'ውን 'ዮም ተቐቢሎምና። ምሳና 
ኮይኖም ብታሕጓስ ሰሪሖምን ተሓባቢሮምን 'ዮም።  ካብ 
መንበሪ ኣብ ምልቃቕ ጥራሕ ኣይኮነን፤ ንልምዓት የድሊ 
'ዩ ኣብዝተባህለ ኩሉ ተሓባቢሮም 'ዮም።  ንስኻትኩም 
ከይደቐስኩም ንሕና ጥራሕ ከመይ ኢሉ ድቓስ ይወስደና 
ብምባል ኩሉ ዝኸኣልዎ ኣስተዋፅኦ ኣብ ምግባር ሰፊሕ 
ስራሕቲ ዝሰርሑ ብዙሓት 'ዮም። 

ካብዚ ብምብጋስ ዝተፈላላዩ ናይ ልምዓት ተላዓልቲ 
ካብቲ ዝኸድዎ ቦታ ማለት ናይ ከተማና ነበርቲ ዝኾኑ 
ዝሰራሕኽሙዎ ንምጉብናይ ኢና መፂእና እናበሉ ኣብቲ 
ዝለምዐ መንገዲ እናጎብነዩ ንረኽቦም ኢና። ቕልጡፍ ዝኾነ 
ናይ ትሕብብር፣ ሓቢርካ ናይ ምስራሕ፣ ናይ ምትእምማን፣ 
ነቲ ልምዓት ናይ ምድጋፍ ሓላፊነት ወሲዶም ሓቢሮም 
ምሳና ሰሪሖምን 'ዮም። ሰብ ሃፍቲ ማሽነሪኦም ብምሃብ 
ተሓባቢሮምና፣ ህንፀኦም ብባዕሎም ኣማላኺዖም፣ 
ቐለማት ኣብ ምቕባእ ሒጊዞም፣ ንኸተማና ኣብ ዘማላኽዑ 
ነገራት ሓቢሮም ሰሪሖም 'ዮም። ነዚኦም ክብርን ምስጋናን 
ይግበኦም። ልምዓት ኮሪደር ኣብ ንሰርሐሉ እዋን በዙ 
ደረጃ ኣኽቢሩ ዝሰርሕ ዘሎ ማሕበረሰብ ሕቶታት ወይ 
ድማ ካሊእ ኣገልግሎት ንደሓር ኢልና ማለት ኣይኮነን። 
ኩሉ ነገር ኣስማዕሚዕና ኢና ንሰርሕ ዘለና። ብጣዕሚ 
ብዝተናበበ መንገዲ ተሊምና ለይትን ቐትርን ንሰርሕ ዘለና 
ዓርስና ኣእሚና ኢና። 

ካልኣይ ነገር ድማ ስራሕ ብምክፍፋል 'ዩ፤ ኣብ ቢሮ 
ከገልግል ዘለዎ ኣብ ቢሮ የገልግል፣ ካልኦት ስራሕቲ 
ክሰርሕ ዘለዎ ክሰርሕ ከምዘለዎ፣ ንሕና ድማ ሙሉእ 
ግዜና ኣብ ልምዓት ኮሪደር ጥራሕ ኣይኮነን። ኮሪደር 
ነተሓባብር ካልኦት ስራሕቲ 'ውን ብተመሳሳሊ ኩነታት 
ንሰርሕ። ንህዝብና ንምግልጋል፤ ቖሪፅና ኢና ተላዒልና 
ኣቲና። እዚ ሓቐኛ ዝኾነ ሰብ ኩሉ ዝምስክሮ ጉዳይ 'ዩ። 
ህዝቢ ክቕየር፣ ሃገር ከትቕየር ከምዘለዋ ኣሚና ኢና ንሰርሕ 
ዘለና። ህዝቢ ካብ ሕማቕ ናብራ ከወፅእ ኣለዎ ኢልና ኢና 
ለይትን ቐትርን ንሰርሕ ዘለና። ስለዚ ንህዝብና ብኹሉ 
ነገር ኢና ነገልግሎ ዘለና። 

ንኣብነት ናህሪ ዋጋ ተላዒሉ 'ዩ፤ እዚ ስለ ዝነበረ 
ኣይኮናን ዲና ህፃናት ተማህሮ ኣዲስ ኣበባ ኣብዘይሓጥያቶም 
ምግቢ እንተይሓዙ፣ ምግቢ ከምዝሓዙ ባዶ መቋፀሪ 
ምሳሕ ሒዞም ናብ ትምህርቶም ክኸዱ ዝግበር ዝነበረ። 
እንደገና ምሳሕ ከምዘለዎም ምሳሕ ኣለና ኢሎም ኣብዘይ 
ዕድሚኦም ክሕስዉ እናተገብረ ዝነበረ ሕዚ ግና 8ሚኢቲ 
ሽሕ ህፃናት ተማህሮ እናቐለብና ዶ ኣይኮናን ዘለና። ከምዚ 

ዓይነት ታሪኽ ኣይቐየርናን ዲና። ካብዚ ንለዓሊ ህዝቢ 
ኣዲስ ኣበባ እንታይ ይደሊ። ን8ሚኢቲ ሽሕ ተማህሮ 
ዩኒፎርም ነቐርብ ኣለና፤ ደፍተርን ናይ ትምህርቲ መሳርሒ 
ነቀርብ፣ ምግቢ ኣብ መዓልቲ ክልተ ግዜ ማለት ንጉሆን 
ቐትርን፤ ማለት ንጉሆ ቑርሲ ይበልዑ፣ ቀትሪ ድማ ምሳሕ 
በሊዖም ንገዝኦም ይኸዱ። ትውልዲ ክህነፅ ኣለዎ፤ ሃገሮም 
እናፀልኡን እናማረሩን ክዓብዩ የብሎምን።

 ኣዴታት ኣዲስ ኣበባ ናይ ናብራ ፅዕንቶ ብዝግባእ 
ሪአንኦ ኣለዋ፤ ካሊእ በቢቦትኡ ልእሊ 190 ናይ ሰንበት 
ቦታት እዳጋ ኣማቻቺና ካብ ስሱዕ ነጋዴ ሕብረተሰብና 
ኣድሒናዮ ኢና። ከምዚ ዝገበርና ናብራ ህዝብና ስለ 
ዝርደአና ኣይኮነን ድዩ? ናብ ኣዲስ ኣበባ መእተዊ ዝኾኑ 
በርታት ዓበይቲ ናይ ማእኸላት እዳጋ፣ ብቢሊዮን ዝኣክል 
ልክዕ ከም ልምዓት ኮሪደር ብፍጥነት ዝሃነፅናዮ ፅዕንቶ 
ናብራ ስለ ዝርደአና ኣይኮነን ድዩ? ንምንታይ ቕድሚ ሕዚ 
ከምዚ ኣይተገብረን? ሓረስታይ ቐጥታ ፍርያቱ ኣምፂኡ 
ክሸይጥ፣ ደላሎ ካብ ማእኸል ክወፁ ኣይገበርናን ዲና? 
እዚ ጥራሕ ኣይኮነን። 

ሽማግለታት ሃገሮም ኣገልጊሎም በቢቦትኡ 
ወዲቆም ኣብ መዓልቲ ሓደ ግዜ ምግቢ ምርካብ 
ስኢኖም ኣይተመልከትናን ዲና? እንዲያዉም ተረዳእቲ 
ተስፋሕፍሑ ኣለኹም እናተባህለ ንሕና እናዳምፆን 
እንርእዮን ክነገልግሎ ቓል ንዝኣተናሉ ህዝብና ኢና። 
ከምዚ ከንገብር እንተለና ትችት ናብ ጎኒ ብምግዳፍ ሓቂ 
ዝኾ ስራሕ ብምስራሕ ኣብ መዓልቲ ሓደ ግዜ ምብላዕ 
ዝኣበዮም፣ 21 ናይ ምግቢ ማእኸላት ሃኒፅና መጊብና ኢና። 
እዚ ካብ ናይ መንግስቲ ባጀት ወፃኢ 30ሽሕ ገዛውቲ 
ሃኒፅና ብናፃ ድኻታት ኣልዒላ ዘአተናሉ ኩነታት እኮ 
እኒሀ። እዚ ድማ ካብ ሕጊ ምግዳድ ዝተለዓለ እንተይኮነስ 
ናይ ሕሊና ስራሕ ኢና ሰሪሕና። ኣብዚ ጉዳይ ዘግድድ ሕጊ 
የለን። እዚ ካብ ናይ መንግስቲ ባጀት ወፃኢ ካብ ዝሃነፅናዮ 
30 ሽሕ ገዛውቲ ሃኒፅና ካብ ሕማቕ ጋዛውቲ ኣልዒልና ኢና 
ናብዚ ጥዑይ ገዛውቲ ክኣትዉ ገይርና። ኣብዚ ብርክት 
ዝበሉ ፀገማት ምልዓል ይከኣል 'ዩ። ብዙሕ ፀገማት ኢና 
ኣቓሊልና። 

ኮሪደር ልምዓት ከንሰርሕ እንተለና መበገሲና 
ስትራክቸራል ፕላን እዩ፤ ብዝግባእ ሰብ ሞያ ኣፅኒዖሞ 
'ዮም። ናይ ከተማ መዋቅራዊ ፕላን፣ ካብዚ ብምልዓል 
መብዛሕትኡ ዘፅናዕናዮም ከባቢታት እቲ ደኩመንት ግልፂ 
ስለዝኾ ምርኣይ ይከኣል 'ዩ። ናይ ከተማ ቅርፂ ዘይብሉ 
ከባቢት፣ ኣዝዮም ብርስሓት ዝመልኡ ከባቢታት ማለት 
መፋስስ ዘይብሎም ቦታታት ኣስተኻኺልና ኢና። ኣዝዮም 
ብጉሓፍ ዝመልኡ ከባቢታት ንኢትዮጵያውያን ዘይምጥኑ 
ከባቢታት ከምዝነበሩ ትፈልጡ ኢኹም። እዚ ሓቒ እዩ 
ወዲ ሰብ ምስ ናይ ርስሓት ዘለዎ ፈሳሲ ከመይ ኢሉ 
ክነብር ይኽእል? ብዙሓት ብጭቓ ዝተሰርሑን ዝኣረጉን 

ገዛውቲ ቀይርና ኢና። እዚ ብምስራሕና ከንምስገን ይግባእ 
እምበር ወቀሳ ኣይግበአናን። ስለዚ ብዙሕ ነገር ብምስራሕ 
ከተማና ናብዝሓሸ ደረጃ ቐይርናያ ኢና። 

ኣብ ቤት ፅሕፈት ከንቲባን ጉዳያት ካቢኔን ሓላፊ 
ዝኾኑ ኣይተ ጥላሁን ወርቑ ብወገኖም ከምዝገለፅዎ፤ እዚ 
ልምዓት ኮሪደር እንብሎ ምልማዕን ምሕዳስን ከተማ፣ 
ከምእንደጋና ምህናፅን ከተማ፣ ቅድሚ ሕዚ እንታይ 
ዓይነት ልምምዳት ነይሮም ዝብሉ እንዲያውም፤ ቐንዲ 

ቐንዲ ነገራት ንምልዓል፣ ኣብ ዝሓለፉ ስርዓታት ካብ 
ብሳዕሪ ጀሚሩ ማለት ኣዲስ ኣበባ ካብ ዝተመስረተትሉ 
እዋን ኣዲስ ኣበባ ብፕላን ዝተመስረተት ከተማ 
ኣይኮንትን፤መብዛሕትኦም ነበርታ ብሰነድ ኣልባ 
ዝነብሩላ፣ ብመልክዕ ሰፋራ ዝነብሩላ፣ ንሽማን ግብራን 
ዘይምጥን ከተማ እያ ኔራ፤ ስለዚ ነዚ ንምቕያር በቢዘመኑ 
ዝነበሩ ዝተፈላላዩ ፃዕርታት ገይሮም 'ዮም። ቅድሚ 
1928 ዓ.ም ቅድሚ ግዝኣት ጣልያን፣ ኣብ 1948 ‹‹የብር 
ኢዮቤል ግዜ››፣ ብ 1955 መምምስራት ሕብረት ኣፍሪካ 
ጀሚሩ ክሳብ 1966 ኣብዮት፣ ክሳብ 1997 ዓ.ም ጀሚሩ 
ክሳብ ሕዚ(ካሳንችስ መሊስካ ምልማዕ፣ ልደታ፣ ፊት በር፣ 
ማለት ኣብ ኮሪደር ክሳብ ዝበፃሕና እታ ከተማ ንህዝባ 
ብትምጥን፣ ዓለም ለኻዊን ኣህጉራዊን ብትምጥን መልክዑ 
ንምስራሕ ፃዕሪ ተገይሩ 'ዩ። 

ኣብዚ ስራሕ እዚ ንዓና ዝረኣየና እቲ ዝዓበየ ስራሕ 
ግንዛበ ምጭባጥ ዘድል ኣብዚ ስራሕ እዚ ህይወቱ 
ዝተቐየረ ብርክት ዝበለ ነባሪ ኣሎ። ህይወት ነበርቲ 
ተቐይሩ 'ዩ። እዙይ ሰብ ክግንዘቦ ንደሊ። ብፍላይ ቕድሚ 
ሕዚ ብልምዓት ኣብ ዝለዓሉ ሰባት ዘጋጥሙ ዝነበሩ 
ፀገማት ፈፂሙ ከይድገም፤ ኣብዚ ልምዓት እዚ ሓደ 
ዜጋ ክጉዳእ የብሉን፤ ከትርፍ 'ዩ ዘለዎ፤ ናይዚ ልምዓት 
እዚ ናይ መወዳእታ ዕላማ ዜጋታት ምብላፅግ 'ዩ። 
ብልፅግና ኢትዮጵያ ከንብል እንተለና ናይ ኣዲስ ኣበባ 
ነበርቲ ኩለንተናዊ ኣእምሮኣዊ፣ መንፈሳዊ ማሕበራዊ፣ 
ብልፅግነኦም ክረጋገፅ፣ ህይወቶም ክቕየር 'ዩ። እቲ ዕላማ 
እዚ 'ዩ። እቲ ሓዱሽ ወለዲ ነዚ ከም ልምዲ ወሲዱ 
ክጥቐመሉን ክመሃረሉን ተሓሳቢ ተገይሩ 'ዩ ዝስራሕ 
ዘሎ። ንልምዓት ዝተለዓሉ ወገናት ድማ ዝሓሸ መንበሪ 
ረኺቦም እፎይ ኢሎም ዝነብርሉ ኩነታት ተፈጢሩ ኣሎ። 
ካሊእ ንዘመናት ተረሲዖም ዝነበሩ ገማግም ሩባታትን 
ሩባታትን  እታ ከተማ ከም እንደጋና ናብ ናይ ተፈጥሮ 
ማንነቶም ክምለሱ ኣብ ምግባር እታ ከተማ ንነበርታን 
ንቱሪዝምን ምችውቲ ብምግባር ከምኡ 'ውን ንዝህዝባ 
ብትምጥን መልክዑ ብዙሓት ስራሕቲ ምስራሕ ተኻኢሉ 
'ዩ። 

ብተወሳኺ ኣብ ምምሕዳር ከተማ ኣዲስ ኣባባ 
ምክትል ከንቲባን ሓላፊ ቢሮ ልምዓት ኢንዱስትሪ ኣይተ 
ጃንጥራር ኣባይ እንትገልፁ፣ እዚ ኮሪደር እንትስራሕ ኣብ 
ጥዕና፣ ትምህርቲ፣ መንበሪ ገዛ ወዘተ ፀገም ከየጋጥም 
ተሓሰብቲ ብምግባር 'ዩ። ኩሉ እቲ ስራሕ ሰብ ተኮር 'ዩ።  
ኣዲስ ኣበባ ምስ ምምጋብ ተማህሮን ካልኦትን ተተሓሒዙ 
ኣብ ብዙሓት ሰብ ተኮር ስራሕቲ እትሰርሕ ዘላ ከተማ 'ያ። 
ዘላቒ ዝኾኑ ልምዓታት እናተሰርሑ ኮይኑ ኣብ ንሰርሖም 
ልምዓት ኮሪደራት ግልፂ ዘይኮነ እንተልዩ ግልፂ ዝኾነ 
መብራህርሂ እናሃብናን መፂእና ኢና፤ ሕዚ 'ውን ንህዝብና 
ግልፂ  እናገበርና ከንቕፅል ኢና።

ኮሪደር ልምዓት 
ከንሰርሕ እንተለና 

መበገሲና ስትራክቸራል 
ፕላን እዩ፤ ብዝግባእ 
ሰብ ሞያ ኣፅኒዖሞ 

'ዮም

ዕዱም ጋሻ 

"ቱሪዝም ውሽጢ ዓዲ...ገጽ 6 

ኣብርሃ ሓጎስ 

ኣይተ ሃይላይ በየነ ናይ ሎሚ ጋሻ እዚ ዓምዲ ኮይኖም፤ 
ኣብ ቢሮ ባህልን ቱሪዝምን ትግራይ ምኽትል ቢሮ ሓላፊ 
'ዮም። ኣይተ ሃይላይ ቕድሚ ሓዚ ኣብ ዩኒቨርስቲ ብሞያ 
ቱሪዝም ኣብ ምምሕዳርን ልምዓትን ቱሪዝም ይሰርሑ 
ዝነበሩን ከምኡ 'ውን ንልዕሊ ከባቢ 8 ዓመት ኣብዚ ሞያ ኣብ 
ምግልጋል ዝርከቡን በዚ ሞያ ድማ እናቀፀሉ ይርከቡ፤ ምስ 
ጋዜጣ ወጋሕታ ኣብ ዝነበሮም ፃኒሒት ኣብ ኣፈፃፅማ ትልሚ 
ዓመት 2016 ከምኡ 'ውን ትልሚ 2017 ባጀት ዓመት እንታይ 
ከምዝመስል ኢሉ 'ውን ኣብዚ ሕዚ እዋን ኣብ ትግራይ ዘሎ 
ምንቕስቃስ ቱሪዝምን እንታይ ከምዝመስል ኣመልኪትና 
ምስቶም ምክትል ሓላፊ ዝገበርናዮ ሙሉእ ትሕዝቶ እቲ ቓለ 
ምልልስ ከምዚ ዘስዕብ ኣቕሪብናዮ ኣለና፤ ሰናይ ንባብ! 

ወጋሕታ:- ኣብ በጀት ዓመት 2016 ኣፈፃፅማ 
ምንቅስቓስ ቱሪዝም ትግራይ እንታይ ጠንካራ ጎንን 
ማሕለኻታትን ተራእዩ? ካብ ዝሓለፈ ዓመት ዝተረኸቡ 
ልምድታት ብምውሳድከ እንታይ ንምስራሕ ተተሊሙ 
ይስራሕ ኣሎ?

ኣይተ ሃይላይ:- ዝሓለፈ ዓመት 2016 ዓ.ም ከም 
ትግራይ ክርአ ከሎ፤ ድሕሪ እቲ ከቢድ ኵናት ከም 
ማሕበረሰብ ከቢድ ናይ ስነ ልቦና ፀገማት ዝነበሮ ጥራሕ 
ዘይኮነስ ኣብ ማሕበራውን ቁጠባውን ፀገማት ዝነበርናሉ 
ኩነታት 'ዩ ነይሩ። ከም ቢሮ ድማ ጉድኣት ዝበፅሐሉ ኩነታት 
'ዩ ነይሩ። ስለዚ ከም ቢሮ ድሕሪ ውዕሊ ሰላም ፕሪቶርያ 
ትልሚ ክትልም ከሎ፤ መጀመርያ ኣብቲ ማሕበረሰብ 
ባህሊን ሓድግን ብሓፈሻ ማሕበረሰብ ቱሪዝም ሕውየትን 
ምንቕቓሕን ትኹረት ዝገበረ 'ዩ ነይሩ። 

ብፍሉይ ድማ ጉድኣት ዝበፅሖም ሓድግታት ፅገና 
ዳህሳስን መፅናዕትን ምክያድ፤ ከምኡ 'ውን እቲ ሕብረተስብ 
ኣካል እቲ ሕውየት ክኸውን ብምግባር ኩለ መዳይ ሕውየት 
ከመፅእ ስለዘለዎ ብሰፊሑ ኣብቲ ባህሊ፣ ኣብ ኣጠቃቕማ 
ቴክኖሎጂ፣ ኣብ ትካላት ወሃብቲ ኣግለግሎት ቱሪዝም ዝበሃሉ 
ወይ ኣብዚ ዝሰርሑ ካብ ስራሕ ወፃኢ ኮይኖም ስለዝፀንሑ 
ክነቃቕሑን መሊሶም ናብ ስራሕ ንክኣትውን ብሓፈሻ ምስ 
ብዙሕ ፀገማቱን ክፍተታቱን ደሓን ዝብሃል ናይ ዳግመ 
ምጅማር ቱሪዝም ስራሕቲ እናተሰርሑ መፂኦም 'ዮም። 

ብፍላይ እቶም ባህላዊ ሃይማኖታውን ታሪኻውን 
በዓላትና ኣካል ማእኸል ሕውየት ሕብረተሰብ ኮይኖም 
እናገልገሉን ብድምቀት 'ውን እናተኸበሩን ዝቕፅሉሉ ዘለዉ 
ኩነታት 'ዩ ዘሎ። ኣብዚ በዓላት እንትብዓሉ ሰብ እንትእከብ 
ሰፊሕ ናይ ሚድያ ሽፋን ተዋሂብዎ ክጋዋሕ ከሎ፤ እቲ 
ሕብረተሰብ ተስፋ ይገብር፣ ማሕበረ ቁጠባዊ፣ ባህላውን 
ሃይማኖታውን  ምትእስሳር ዝፍጠርን ኮይኑ፤ እዚ ድማ ፅቡቅ 
ፍረ፣ ፅቡቅ ተስፋ ዘርአየናን እቲ ቢሮ 'ውን ፅቡቅ ንቅድሚት 
ዘኸደሉ ነይሩ ክንብል ንኽእል። እዚ ክብሃል ከሎ ግና ኩሉ 
ነገር ምችውን ቀሊልን ነይሩ ማለት ኣይኮኑን። ብዙሓት 
ናይ ዓቕሚ ክፍተታት ነይሮምና 'ዮም። ብመሰረቱ ድሕሪ 
ኵናት ኩሉ ነገር መሊኡ ኣይመልአልካን። ከምቲ ቅድም ኢለ 
ዝገለፅክዎ ኣብ ቢሮ ብዙሕ ፀገም ኣሎ። ምኽንያቱ ነቲ ቢሮ 
ዝወሃብ ትኹረት ኣዝዩ ድኹም 'ዩ። ነዚ 'ውን ንቃለስ ኢና 
ዘለና። ዝተወሰነ ናይ ኣረኣእያ ለውጢ ከዓ እናመፅአ 'ዩ። 
ይኹን እምበር ገና ተወሳኺ ስራሕ ዘድልዮ 'ዩ። 

ካሊእ ፈተናታት ካብ ዝኾኑ ፀገም ኣወዳድባ መዋቕር 
እቲ ሴክተር 'ዩ። ድሕሪ ኵናት ምስ ምህላይና ብሓፈሻ 
ከም ኣብ ኩሉ ዓዲ ኣብ ድሕረ ኵናት ዘጋጥም ቀጥታውን 
ዘይቀጥታውን ፀገማት ንስራሕትና እናዐንቀፉና ፀኒሖም 
'ዮም። ሰለዚ ናይ 2016 ዓመት በጀት ዝነበሩና ሓፈሻዊ 
ኣፈፃፅማ ብዙሕ ዕድላት ፈጢሮም 'ዮም። ካብኡ ብተዋሳኺ 
ዝነበሩ ክፍተታት ብምርኣይ ዝነበሩና ጠንካራ ጎንታት 
ብምቕፃል ተመሳሳሊ ከምቲ ዝሓለፈ ዓመት ሐዚ 'ውን ካብቲ 
ናይ ድሕረ ኵናት መንፈስ ዘሎ ፀቕጢ ስነ ልቦና ከም ትግራይ 
ሙሉእ ንሙሉእ ስለዘይተላቐቕና ንሱ መሰረት ዝገበሩ ን2017 
ትልምታት ተሊምና፤ ዝነበሩ ክፍተታት ብዝእርም እቶም 
ዝነበሩ ጠንካራ ጎንታት ድማ ብዘቕፅል መንገዲ ተዳሊና ናብ 
ስራሕ እናኣተና ንርከብ።

ወጋሕታ:- ኣብዚ እዋን ዝተፈላለዩ በፃሕቲ ዓዲ 
ዝተፈላለዩ መስሕባት ቱሪዝም ንምብፃሕ ዝመፅኡሉ 
ምስ ምዃኑ ዘሎ ምንቅስቃስ ባህልን ቱሪዝምን 

 -ኣይተ ሃይላይ በየነ

"ቱሪዝም ውሽጢ ዓዲ ብግቡእ እንተተጠቂምናሉ እንዱስትሪ 
ቱሪዝም ንምዕባይ ዓብይ ግደ ኣለዎ"

እንታይ ይመስል?
ኣይተ ሃይላይ:-  ከምቲ ዝገለፅካዮ ሐዚ ዝተፈላለዩ 

ቱሪስታት ውሽጢ ዓድን ናይ ደገን ብበዝሒ ናብ ኢትዮጵያን 
ከምኡ 'ውን ናብ ትግራይ ብበዝሒ ዝመፅኡሉን ኩነታት 
ኣሎ፤ ምኽንያቱ ክሳብ የካቲት ዝሑል ኩነታት ኣየር ዘለዎ 
ስለዝኾነ፤ ብፍላይ ብኣንፃር ቅደሚ ኵናት ናብ ክልል ትግራይ 
ዘመፅኡ ዝነበሩ ቱሪስታት ሐዚ ዝመፅኡ ዘለዉ ቱሪስታት 
ብዙሓት 'ዮም ዝበሃል ኣይኮነን። ብሓፈሻ ብብርኪ ሃገር ግና 
ካብ ካሊእ እዋን ንላዕሊ ኣብዚ እዋን ብበዝሒ ዝመፅኡሉ 'ዩ 
ዘሎ። ኣብ ትግራይ ግና ድሕሪ እቲ ኵናት ብበዝሒ ዝመፅኡሉ 
ናይ ውሽጢ ዓዲ ጎብነይቲ ከምዝኾኑ 'ዩ ዘርእየና። ስለዚ እቲ 
ምንቅስቓስ ቱሪዝም ካብ ዝሓለፈ ሓምለ በጀት ዓመት 2017 
ጀሚሩ ብፍላይ ኣብቶም ሃይማኖታውን ባህላውን በዓላት 
ናይ ውሽጢ ዓዲ ቱሪስታት ብጣዕሚ ዓብይ ዝንቀሳቐስ 
ቁፅሪ 'ዩ ዝረአ ዘሎ።  ዝመፅእ ቁፅሪ  ቱሪስት ወፃኢ ግና ደሓን 
እነተኾነ 'ውን ብዙሕ ዘተባበዕ ኣይኮነን።

 እንዱስትሪ ቱሪዝም ብባህሪኡ ምስ ሰላምን ፀጥታን 
ዝተሓሓዝ ስለዝኾነ ብምኽንያት በቲ ዝነበረ ኵናት 
ዝተባለሸወ  ምስሊ እቲ ከባቢ፣ ምንቅስቓስ ቱሪስት ወፃኢ 
ዓዲ ብዙሕ ኣይኮነን። ካብኡ ከዓ ኣብዛሓ ፍሰት ቱሪዝም 
ዝበዝሕ ካብ ወርሒ መስከረም ክሳብ ጥሪ ኣብ ዘሎ 'ዩ። 
እቲ ናይ ውሽጢ ዓዲ ቱሪስት ግና እቶም ዝሓለፉ በዓላት 
ኣሸንዳን መስቀልን ዝበሉ ሰፊሕ ምንቅስቃስ 'ዩ ነይሩ። 
ብፍላይ በዓል ኣሸንዳ በቢ ከባቢኡ ኣብ መላእ ትግራይ 
ዝነበረ ብሙዃኑ ምስዚ ተተሓሒዙ ሰፊሕ ፍሰት ቱሪዝም 'ዩ 
ተራእዩ። ኣብ በዓል መሰቀል 'ውን ብተመሳሳሊ፤ ኣብ ከባቢ 
ዓዲግራትን ካለኦትን ካባቢታት ብዙሕ ቱሪሰታት ውሽጢ 
ዓዲን ዲያስፖራን ነይሩ 'ዩ። ኣብዚ ወርሒ 'ውን ንግሲ  በዓል 
ነገስታት ኣኩሱም ኣብርሃ ወ ኣፅብሃን ካለኦት በዓላትን ሰፊሕ 
ዘኾነ ቁፅሪ እናተንቀሳቀሰ 'ዩ ዝርከብ ዘሎ። ሐዚ 'ውን ንግሲ 
በዓል ኣቡነ ኣርጋዊ ደብረዳሞ ዝኣምሰሉ ኣለውና። 

ስለዚ ምንቅስቓስ ቱሪዝም ውሽጢ ዓዲ ዘተባብዕን 
ተስፋ ዝህብን ነገር 'ዩ ዘሎ። ከም ክልል 'ውን ዋና ኣንፈትና 
ኣብዚ ቱሪዝም ውሽጢ ዓዲ ኢና ትኹረት ገይርና ንንቀሳቐስ 
ዘለና። ምኽንያቱ ቱሪዝም ውሽጢ ዓዲ ረብሕኡ 'ውን 
ብጣዕሚ ብዙሕ 'ዩ። 

ወጋሕታ:- ዝተፈላለዩ ዝኽበሩ ሃይማኖታውን 
ባህላውን በዓላት ዘለዎም ረብሓታት እንታይ ይመስል? 

ኢኻ ትርኢ እሞ እዚ ድማ ፅቡቕ ነገር 'ዩ። ስለዚ እዚ ብግቡእ 
እንተተጠቂምናሉ እንዱስትሪ ቱሪዝም ንምዕባይ 'ውን ዓብይ 
ግደ ክህለዎ 'ዩ።

ወጋሕታ:- ምስዚ ተተሓሒዙ ብሰንኪ ኵናትን 
ኮሮናን ዝተዳኸመ ዓውዲ ቱሪዝም ትግራይ ናብ ዝነበሮ 
ንምምላስ ዝግበር ፃዕሪ እንታይ ይመስል? እንታይ 
ይስራሕ ኣሎ? ካብ መን እንታይ ትፅቢት ይግበር? 

ኣይተ ሃይላይ:- እንዱስትሪ ቱሪዝም ብባህሪኡ ብሓደ 
ኣካል ጥራሕ ዝስራሕ ኣይኮነን።  ምስ ኩሉ ክትሰርሕ 
ክትኽእል ኣለካ፤ ምስ ሚድያ፣ ምስ ትራንስፖርት፣ ምስ 
ጥዕና፣ ምስ ኮንስትራክሽን ክትሰርሕ ኣለካ፤ ኮታስ ምስ 
ዘይነኻኽኦ የለን። ስለዚ ዝሓለፈ 2016 ፅቡቕ ኣፈፃፅማታት 
ነይሮምና ክብል ከለኹ በይንና ዝፈፀምናዮ ወይ በይንና 
እነወስዶ ክረዲት ኣይኮነን።  ብምትሕብባር ናይ ፀጥታ 
ኣካላት፣ ምምሕዳራት ብሓፈሻ ድማ እቲ ማሕበረሰብ 'ዩ 
ፅቡቅ ኣፈፃፅማ ክህልወና ዝገበብሩና። ናይ ሎሚ 2017 
ዓመት ክንሓስብ  ከለና 'ውን ካብኡ ዝተፈለየ ነገር ኣይኮነን 
ምስ ኩሎም መዳርግቲ ኣካላት ሓቢርካ ዝስራሕ ስራሕ 'ዩ 
ዝኸውን። እቲ ዕውት ስራሕ ውፅኢት ክፍፍል ስራሕ ኩሎም 
መዳርግቲ ኣካላት 'ዩ።

ስለዚ ኣብዚ ዓመት እዚ ድማ ኣብ ናይ ባህላዊ፣ 
ታሪኻዊን  ሃይማኖታዊን በዓላት ብሓፈሻ ኣብ ናይ 
ቱሪዝም እንዱስትሪ ሓድግታትን ኣብዞም ኮሎም ክትሰርሕ 
እንተኾይንኻ ዝተፈላለዩ መሓዙት የድልዩኻ 'ዮም። ከም 
ኣጋጣሚ ዓሚ 'ውን ብዙሓት ዓለምለኸ ናይ ስነ ጥንቲ 
ኣርኪዮሎጂ ተመራመርቲ መሓዙት ኣለውና። ዓበይቲ 
ዩኒቨርስቲታት ብፍላይ ኣብ ፅገና፣ ኣብ ፅንዓታት ኣብ 
ፖሮጆክታት ሓድግታት ኣርኪዮሎጂ ስነ ቕርሲ ምትእስሳር 
ኣለና 'ዩ። ናይ ኣመሪካ ኣምባሳደር ዝመረቆ ከይተረፈ ፅገና 
ገዳም ገይረና ኢና። ከምኦም ዝበሉ ኣምባሳደራት ሃገራት 
ዓበይቲ ዩኒቨርስቲታት ብፍላይ ኣብ ፅንዓትን ፅገናን 
ሓድግታት ምስ ካልኦት ትካላትን ምሳና ዝሰርሑ 'ውን ኣለው 
'ዮም። እዚ ምስ ሓድግታት ዘተተሓሓዘ ኮይኑ ምስ ካልኦት 
በዓላት ተተሓሒዙ ምሳና ርክብ ምስ ዘለዎም ዓበይቲ 
ትካላት ሓዊሱ ምስ ብብርኪ ፌዴራል ዘለዉ፣ ምስ ኣብ ክልል 
ዘለዉን ክሳብ ቁሸት ዘለዉ መዳርግቲ ኣካላት ሓቢርና ኢና 
ንሰርሕ። ልውውጥ ደብዳቤታትና 'ውን ነዚ 'ዩ ዘመላኽት። 
ከምኡ ስለእንገብር 'ውን 'ዩ ተስፋ ዘለዎ ውፅኢታዊ ስራሕ 
ክንሰርሕ ዝኸኣልና።

ወጋሕታ:- ዝተፈላለዩ ባህላውን  ሃይማኖታውን 
በዓላት ዝህልዎም ረብሓ ሓፍ ንምባል ወይ ጉድኣት 
ዘለዎም እንተሃልይዎም ብፍላይ ነቲ በዓል ተተርኢሶም 
ኣድላይ ዘይኮኑ ልምድታት ጉድኣቶም ንምቕናስ 
ብኸመይ ክበዓሉ ኣለዎም ይብሉ?

ኣይተ ሃይላይ:- ሃይማኖታዊ፣ ባህላዊ፣ ታሪኻውን 
ህዝባውን በዓላትና ክበዓሉ ከለዉ፤ ከም ቢሮ ዘለና ኣንፈት 
ብፍላይ ካብ ዝሓለፈ 2016 ሐዚ 'ውን ኣጠናኺርና እንኸደሉ 
ዘለና፤ በዓላት መቦቆላውነት ትሕዘትኦም ወይ መሰረቶም 
ከይለቀቁ ንኽበዓሉ ኢና ንቕንዮም። ስለዚ ኣነፈት ናይ ቢሮና 
ሱቅ ኢሉ ጎይላን ፀወታን ጥራሕ ዘይኮነስ መበቆሉ ዘይሰሓተ 
ሃይማኖታዊ እንተኾይኑ ሃይማኖታዊ ዝተኸተለ ጥራሕ 
ክኸውን፤ እቲ በዓል ባህላዊ እንተኾይኑ ድማ ባህላውነቱ 
ብዘንፀባርቕ መልክዕ ምትሕውዋስ ብዘይብሉ ክኸይድ 
ምግባር ዝብል ኣንፈት 'ዩ ዘለና። ስለዚ ካብቲ መበቆሎም 
ወፂኦም እናተበረዙ ዝኸዱ እነተሃልዮም ናብቲ መሰረቶም 
ክምለሱ ክኽእሉ ኣለዎም  ዝብል'ዩ ዘሎ። 

ንኣብነት በዓል ኣሸንዳ እንተርኢና ሐዚ ብበዝሒ ናብ 
ከተማታት ዝመፅአሉ ዝነበረ ብዝተኽኣለ መጠን ናብ ዞባታት 
ንክወርድ ይግበር 'ዩ ዘሎ። ንቀፃሊ ድማ ናብ ወረዳታትን 
ጣብያታትን ከይተረፈ ወሪዱ ትኽክለኛ ባህሉ ንክሕዝ 
'ዩ እቲ ኣንፈት። ስለዚ እቶም በዓላት ብግቡእ ክምርሑ 
እነተዘይኪኢሎምን  መሰረቶም እናለቐቑ እንተኸይዶምን 
ናይ ባዕሉ ሓደጋ 'ውን ስለዝህልዎ ብኡ ልክዕ ኢና ንሰርሕ 
ዘለና።

ወጋሕታ:- ኣብዚ ክልዓል ዘለዎ ዘይተልዓለ ሓሳብ 
ወይ ከሕልፍዎ ዝደልዩ መልእኽቲ እንተሃልይዎም 
ናይ መወዳእታ ዕድል ክህቦም?

ብፍላይ ምስ ምንቅስቓስ ቱሪዝምን ቁጠባዊ 
ረብሓታቱን ካልኦትን ተተሓሒዙ?

ኣይተ ሃይላይ:-  ሃይማኖታዊ፣ ባህላዊን ታሪኻዊን 
በዓላት ከምኡ 'ውን ዝተፈላለዩ ህዝባዊ በዓላት ከኽበሩ 
ከለው፤ እዚኦም ብፍላይ ቱሪዝም ውሽጢ ዓዲ ኣብ 
ምትብባዕ ኣዝዩ ሰፊሕን ክትካእ ዘይኽእል ግደ 'ዮም ዝፃወቱ። 
ንኣብነት ናይ ሎሚ በዓል ኣሸንዳ እንተወሲድና በቢከባቢኡ 
ብኣማኢት ኣሽሓት ዝቁፀር ህዝቢ ክንቀሳቐስ ዝገበረ 'ዩ። 
እዞም በዓላት ከም ሃገር ከም ሕብረተሰብን ከም ውልቀን 
ዝተፈላለየ ረብሓ ኣለዎም 'ዩ። ካብቶም ረብሓታት ድማ 
ቁጠባዊ ረብሓ ኣለዎ። ንኣብነት ኣብቶም በዓላት ብሚልየናት 
ቢልየናት ዝቁፀር ገንዘብ ኣብቲ ኢኮኖሚ ዝንቀሳቀስ ኮይኑ፤ 
ኣብዚ እዋናት በዓል ዘይነቃቃሕ ህዘቢ ዘይሰርሕ ነጋዳይ 
የለን። ስለዚ ቁጠባዊ ረብሕኡ ብጣዕሚ ዓብዪ 'ዩ። 

ካልኣይ ስነ ልቦናዊ ረብሓ 'ዩ። ከምቲ ቅድም ዝበልክዎ 
ኣብ ድሕረ ኢኮኖሚ ምህላውና ካብ ማሕበራዊ ቀውስን 
ፀቕጢ ስነ ልቦናን ገና ዘይወፃእና ስለ ዘለና እዚ ኣብ ምሕዋይ 
ኣብ ምፍዋስ ዓብይ ግደ ኣለዎ 'ዩ። ምኽንያቱ ሰብ ንሰብ 
መድሓኒቱ ይብሃል 'ዩ። ብምኽንያት እቶም በዓላት ሰብ 
ብሓደ ተኣኪቡ እንትፃወት እንትሕጎስ እንተሪኢኻዮ እቲ ኣብ 
ስብራት ዘሎ ሰብ ነኒባዕሉ ፈውሲ ይረክብ፤ ካብቲ ዝነበረሉ 
ሕማም 'ውን ዝፍወሰሉን ተስፋ ንክገብር ፅቡቕ ዝኾነ ፅልዋ 
ኣለዎም 'ዩ። ከምኡ 'ውን ዓብይ ኣብ ናይ ዲፕሎማሲን ናይ 
ፖለቲካ ፅልዋ 'ውን ኣለዎ። ሰላም ኣብ ምዕዛዝ 'ውን ናይ 
ባዕሉ ግደ ኣለዎ። ናይ ምርድዳእ፣ ናይ ሰላምን ናይ ሓድነትን 
በዓላት ምዃኖም፤ ምኽንያቱ ኣብ ዝተፈላለኻ ተፈላለ 
ኣብዞም በዓለት ግና ኣይትፈላለይን። ኣብ ትግራይ ድማ 
ዓብዪ ናይ ሕውየት መሳርሒ ኮይኖም ኣብ ምግልጋል ልዑል 
ግደ 'ዮም ዝፃወቱ። 

ካሊእ ኣብ ናይ ማሕበራዊ ምትእስሳር ብዝምለከት 
ምስ ኣብ ሓደ ከባቢ ዘሎ ማሕበረሰብ ይኹን ካብ ካሊእ 
ዝመፅእ ማሕበረሰብ፣ ማሕበራዊ ኣብ ምትእስሳር ዓብይ 
ግደ 'ዮም ዝፃወቱ። ቱሪዝም ብባህሪኡ ከምኡ 'ዩ። 
ኣውንታውን ኣሉታውን 'ውን ውፅኢት ኣለዎ 'ዩ። ካብቶም 
ኣውንታዊ ፅዕንትኦም ድማ ኣብ ከምዚኦም ዝበሉ በዓላት 
ዝፈጥርዎ ፅዕንቶ ቀሊል ኣይኮነን። ስለ ዝኾነ ኣብ መላእ 
ትግራይ ውድድር ብዝመስል መልክዕ በዓላት እንተኽብሩ 
ዝተፈላለዩ ምድላዋት እንትግበር ሚደያታት እንትፅውዑ 

"ቱሪዝም ውሽጢ ዓዲ ብግቡእ እንተተጠቂምናሉ...
ኣይተ ሃይላይ:- ከምቲ ቅድም ኢለ ክገልፆ ዝፀናሕኹ 

በዓላትና፣ ሓድግታትና፣ ባህልታትናን ትዊፊታትናን ብሓፈሻ 
ቱሪዝም እንዱስትሪ ኢትዮጵያ ብፍሉይ ድማ ቱሪዝም 
እንዱስትሪ ትግራይ ንኽዓቢ፤ ኣብዚ ኩሉ ብምትሕብባር 
ክሰርሕ ኣለዎ። ምስ ቴክኖሎጂን ግሎባሌዜሽንን ተተሓሒዙ 
ብፍላይ እቲ መንእሰይ ወለዶ ናይ ባህሊ ምሽርሻር ካልኦት 
ፀገማትን ስለዘሎ፤ ከም መንግስቲ፣ መራሕቲ ሃይማኖትን 
ስቪክ ማሕበራትን ኩሉ ዝምልከቶ ኣካልን ኣብ ምዕቃብ 
ባህልታት፣ ትውፊታትን ታሪኽን ብግቡእ ክሰርሕ ኣለዎ። 

ምኽንያቱ ከም ዓዲ 'ውን መዋፅእና ንሱ 'ዩ። ብስሩ ከም 
ቱሪዝም ክነውግዕ እንተኾይንና 'ውን ንባዕልና መሲልና 
ንባዕልና ኾይነና ኢና፤ ዘለና ንዓለም ክንሸይጥ እንኽእል። 
ተዘይኮይኑ ኣብ ኣውሮፓ ዝመስል ነገር እንተሒዝና ቱሪስት 
ናብዚ እንታይ ክገብሩ የመፅኡ ኣብኡ ዝሓሸ ነገር እናሃለዎም። 
ናይ ዓለም ዓበይቲ ሃገራት ክትርኢ ከለኻ 'ውን ኩሉ ግዘ 
መርኣይኦም መበገሲኦም ባዕሎም ባዕሎምን ጥራሕ 'ዩ። 

ስለዚ ኣንሕና 'ውን ከም ተጋሩ ንባህልናን ንክብርታትናን 
መሲልና ንባዕልና መሲልና ኢና ንኻሊእ ክንቐርብ እንኽእል። 

እዚ ድማ ዘይሩ ዘይሩ ዘቤታዊ ነገር ሒዝካ እንተኸይድኻ 
ብተዘዋዋሪ ንቱሪዝም እንዱስትሪ 'ውን ተዕብዮ ኣለኻ ማለት 
'ዩ። እዚ ድማ ኹሉ ናይ ባዕሉ ግደ ኣለዎ 'ዩ። ስለዚ ኣብዚ 
ኩሉ ክሰርሕ ክኽእል ኣለዎ። ቱሪዝም ታሪኽ ጥራሕ ኣይኮነን 
ንሓደ ኣካል ጥራሕ 'ውን ዝወሃብ ኣይኮነን። ቱሪዝም ሎሚ 
ሰፊሕ ቢዝነስ 'ዩ። ንኣብነት እምባታት ምውፃእ ሃይኪንግ፣ 
ትሬኪንግ እንብሎ፤ ናብ ሕክምናን፣ ስፖርትን ኣኼባታትን 
ምኻድ ኩሎም ቱሪዝም ቢዝነስ 'ዮም። ታሪኻዊ ተፈጥሮኣዊ 
ቦታት 'ውን ዓርሶም ዝኸኣሉ ሓደ ባኬጅ 'ዮም። ከም 

ኢትዮጵያ ብፍላይ ድማ ከም ትግራይ ባህሉ ዓቂቡ ዝነብር 
ማሕበረሰብ፤ ባዕዳዊ መግዛእቲ ዘይተገዝአ ስለዝኾነ 
ምዕራባዊ ባህሊ ሒዙ ዘይኸይድ ስለ ዝኾነ እዚ ንቱሪዝም 
ዓብይ ዕድል 'ዩ እሞ እዚ ክንጥቀመሉ ክንኽእልን ኣለና። 
ብሓፈሻ ኩሉ ዝምልከቶ ኣካል ሰፊሕ ፍልፍል ቱሪዝም 
ዝኸውን ብዙሕ ፀጋታት ዘለና ሙዃኑ ተረዲኡ ኩሉ ነቲ 
ሴከተር ክሕግዝ ከፋልጥን ክኽእል ኣለዎ ይብል። 

ወጋሕታ:- ንዝሃቡኒ ሓበሬታ የቐንየለይ።
ኣይተ ሃይላይ:- ኣነ 'ውን የቐንየለይ።

ሃይማኖታዊ ሓድግታትን ክብረ-በዓላትን ትግራይ 
ብፍላይ ምስቲ ኣጋጢምዎ ዝነበረ ኩናት ኣብ ሕውየት 
ህዝቢ ትግራይ ንቲ ስነ  ህዝቢ ልቦናዊ ንምጥንኻር፣ 
ናብ ቤት እምነታቱ ክከድን ክፀናናዕን ብምምካርን ኣብ 
ሕውየት ዓብይ ግደ ከምዘለዎምን ብተወሳኪ ዘቤታዊ 
ቱሪዝም ብምትብባዕ ቁጠባውን ማሕበራውን ውሕስነት 
እቲ ህዝቢ ኣብ ምርግጋፅ ዝለዓለ ግደ ኣለዎም፡፡ ብፍላይ 
ድማ ኣብዚ ሐዚ እዋን ኣብ ዝተፈላለዩ ከባብታት 
ትግራይ እንዕዘቦ ዘለና ፅቡቅ ምንቅስቓሳት ፌስቲቫላትን 
ሃይማኖታዊ ክብረ-በዓላትን ናይዚ ሓደ መርኣያ 'ዩ፡፡

ኣብ ላዕሊ ካብ ዝተገለፀ ግደ እቲ ዘፈር ቱሪዝም ኣብ 
ቁጠባዊ ማሕበራዊን ዲፕሎማሲያውን ዘህለዎ ብፅሒት 
ዝበለፀ ንምዕባይ ድማ ነባራትን ሓደሽትን መሰረተ 
ልምዓታት መስሕብ ቱሪዝም ምክያድ፣ ሃብትታት 
መስሕብ ምፍላጥ፣ ዘመናዊ ቴክኖሎጂታት መጥቃም 
ኣድላይ ምዃኑ 'ዮም ናይቲ ዘፈር ሰብ ሞያ ዝዛረቡ። ከምኡ 
'ውን ኣብቲ ዓወዲ ዘነጥፉ ኣካላት ብምድጋፍ ምስኩሎም 
መዳርግቲ ኣካላት ብምቅንጃው ክስራሕ እነተዘይተኻኢሉ 
ብዝድለ መልክዕ ወፅኢት ክምፅዕ ኣይክእልን። 

ዘፈር ቱሪዝም ብፍላይ ናይ ውሽጢ ዓዲ ቱሪዝም 
ካብ ማሕበራዊ ቀውስን ፀቕጢ ስነ ልቦናን ገና ንዘይወፀ 
ማሕበረሰብ ትግራይ ኣብ ምሕዋይ ኣብ ምፍዋስ ዓብይ 
ግደ ከምዘለለዎ ዝገልፁ  ኣብ ቢሮ ባህልን ቱሪዝምን 
ምኽትል ቢሮ ሓላፊ ዝኾኑ ኣይተ ሃይላይ በየነ 'ዮም፡፡ 
ኣይተ ሃይላይ ብፍላይ  ምስ ጋዜጣ ወጋሕታ ኣብ ዝነበሮም 
ፃንሒት ከምዝበልዎ፤ ቱሪዝም ውሽጢ ዓዲ ረብሕኡ 
ብጣዕሚ ብዙሕ 'ዩ፡፡ 

ሃይማኖታዊ፣ ባህላዊን ታሪኻዊን በዓላት ከምኡ 
'ውን ዝተፈላለዩ ህዝባዊ በዓላት ከኽበሩ ከለው፤ 
ብፍላይ ቱሪዝም ውሽጢ ዓዲ ኣብ ምትብባዕ ኣዝዩ 
ሰፊሕን ክትካእ ዘይኽእል ግደ 'ዮም ዝፃወቱ ዝብሉ ኣይተ 
ሃይላይ፤ ንኣብነት ናይ ዝሓልፈ በዓል ኣሸንዳ በቢከባቢኡ 
ብኣማኢት ኣሽሓት ዝቁፀር ህዝቢ ክንቀሳቀስ ዝገበረ 
'ዩ ብመባል፤ እዞም በዓላት ከም ዓዲ ወይ ሕብረተሰብ 
ኢሉ 'ውን ከም ውልቀን ዝተፈላለየ ረብሓ ከምዘለዎምን 
ካብቶም ረብሓታት ድማ ቁጠባዊ፣ ማሕበራዊን ስነ 
ልቦናዊን ረብሓ ከምዘለዎ 'ዮም ዝገልፁ፡፡ ኣብ እዋን 'ዞም 
በዓላት ብሚልዮናት ቢለዮናት ዝቁፀር ገንዘብ ኣብ ቁጠባዊ 
እቲ እቲ ማሕበረሰብ ከምዝንቀሳቀስን ኣብዚ ዘይነቃቃሕ 
ህዝቢ ዘይሰርሕ ነጋዳይ የለን ብምባል፤ ብፍላይ ቁጠባዊ 
ረብሕኡ ብጣዕሚ ዓብዪ ከምዝኾነ 'ዮም ዝዛረቡ፡፡ 

ካብ ቁጠባዊ ረብሕኡ ብተወሳኺ ስነ ልቦናዊ ረብሓኡ 
'ውን ዓብይ 'ዩ ዝበሉ ኣይተ ሃይላይ ኣብ ድሕረ ኵናት 
ምህላውና ካብ ማሕበራዊ ቀውስን ፀቕጢ ስነ ልቦናን ገና 
ዘይወፃእና ስለ ዘለና እዚ ኣብ ምሕዋይን ኣብ ምፍዋስን 
ዓብይ ግደ ኣለዎ 'ዩ፡፡ ብምኽንያት እቶም በዓላት ሰብ 
ብሓደ ተኣኪቡ እንትፃወት እንትሕጎስ እቲ ኣብ ስብራት 
ዘሎ ሰብ ነኒባዕሉ ፈውሲ ይረክብ ካብቲ ዝነበረሉ ሕማም 
'ውን ዝፍወሰሉን ተስፋ ንክገብር ፅቡቕ ዝኾነ ፅልዋ 
ኣለዎም 'ዩ ክብሉ የረድኡ፡፡

 ከም ገለፃ ኣይተ ሃይላይ፤ ኣብ ዲፕሎማሲን ፖለቲካን 
'ውን ዓብይ ፅልዋ ከምዘለዎምን ናይ ሰላም ናይ ሓድነትን 
ምረድዳእን በዓላት ምዃኖም፤ ሰላም ኣብ ምዕዛዝ 'ውን 
ብተመሳሳሊ ናይ ባዕሎም ግደ ኣለዎ ይብሉ፡፡ ምኽንያቱ 
ኣብ ዝተፈላለኻ እነተተፈላለኻ ኣብዞም በዓላት ግና 
ኣይትፈላለይን፡፡ ኣብ ትግራይ ድማ ዓብዪ ናይ ሕውየት 
መሳርሒ ኮይኖም ኣብ ምግልጋል ልዑል ግደ 'ዮም 
ዝፃወቱ ዘለው፡፡ ከመኡ 'ውን ኣብ ማሕበራዊ ምትእስሳር 
ብዝምለከት ምስ ኣብ ሓደ ከባቢ ዘሎ ማሕበረሰብ ይኹን 
ካብ ካሊእ ምስ ዝመፅእ ማሕበራዊ ኣብ ምትእስሳር ዓብይ 

ግደ ቱሪዝም ኣብ ምሕዋይ...
ኣስተዋፅኦ ኣለዎም፡፡ 

ኣብ መላእ ትግራይ ውድድር ብዝመስል መልክዕ 
በዓለት እንትኽበሩ ዝተፈላለዩ ምድላዋት እንትግበር 
ሚደያታት እንትፅውዑ ኢኻ ትርኢ እዚ ድማ ፅቡቕ ነገር 
'ዩ፡፡ ስለዚ እዚ ብግቡእ እንተተጠቂምናሉ እንዱስትሪ 
ቱሪዝም ንምዕባይ 'ውን ዓብይ ግደ ክህልዎ 'ዩ ይብሉ፡፡

ሃይማኖታዊ፣ ባህላዊ፣ ታሪኻውን ህዝባውን በዓላት 
ክበዓሉ ከለዉ ካብ መቆሎም ወፂኦም እናተበረዙ 
ከይከዱ፤ ከም ቢሮ ብፍላይ ካብ ዝሓለፈ 2016 ሐዚ 
'ውን ተጠናኺሩ ዝኽየደሉ ዘሎ ኣንፈት ከምዝኾንን፤ 
በዓላት መቦቆላውነት ትሕዘትኦም ከይለቐቑ ንክብዓሉ 
ብምግባር፤ ሃይማኖታዊ ዝኾኑ በዓላት ሃመኖታዊ 
ብዝተኸተለ ክኸውን፤ ባህላዊ ዝኾኑ ድማ ባህላውነቱ 
በዘንፀባርቕ ምልክዕ ምትሕውዋስ ብዘይበሉ ክኸይድ 
ብምግባር ካብቲ መቆሎም ወፂኦም እናተበረዙ ዝኸዱ 
እነተሃለዮም ናብቲ መሰረቶም ክምለሱ ክኽእሉ 'ዩ 
ዝስራሕ ዘሎ ይብሉ። 

በዚ መሰረት ንኣብነት በዓል ኣሸንዳ ብበዝሒ ናብ 
ከተማታት ዝመፅአሉ ዝነበረ ብዝተኽኣለ መጠን ናብ 
ዞባታት ንክወርድ ይግበር ኣሎ ዝብሉ ኣይተ ሃይላይ፤ 
ንቀፃሊ ድማ ናብ ወረዳታትን ጣብያታትን ከይተረፈ 
ወሪዱ ትኽክለኛ ባህሉ ንክሕዝ 'ዩ ዝስርሐሉ ዘሎ ኣንፈት 
ብምባል የረድኡ። 

ብኻሊእ ወገን ድማ ኣብ ትካል መጎብነይ ሰሜን 
ኢኮ ቱሪስት በዓልቲ ሞያ ማርኬቲንግ ዝኾነት ሃይማኖት 
ዘርኣይ ብወገና፤ ትካለን ካብ ዝምስረት ትሽዓተ ዓመታት 
ክምዘቁፀረ ብምሕባር፤ ኣብዚ እዋን ኣብ ክፋል ሰሜን 
ኢትዮጵያ ሓዊሱ ኣብ ኩሉ ክፋላት ኢትዮጵያ ዝርከቡ 
መስሕብ ቱሪስት ንጎብነይቲ ቱሪስታት ከጎብንይ ፀኒሑ 
'ዩ፡፡ ይኹን እምበር ቅድም ክብል ተዛማዲ ሕማም ኮሮና፣ 
ቀፂሉ 'ውን ኣብታ ሃገር ብዝነበረ ኵናትን ዘይምርግጋዕን 
ኣብቲ ዘፈር ኣሉታዊ ተፅዕኖ ፈጢሩ 'ዩ። ነዚ ተኸቲሉ 
'ውን ቁፅሪ በፃሕቲ ቀኒሱ 'ዩ። ይኹን እምበር እቲ ትካል 
ነዞም ፀገማት ብምፅዋር ምፍላጥ ኢትዮጵያ ከምዝቀፀለ 
ብምሕባር፤ እቲ ኣብ ሓደ ሓደ ከባቢ ክሳብ ሐዚ ቀፂሉ 
ዘሎ ዘይምርግጋዕ መፍትሒ እንትርከብ ሐዚ ካብ ዘሎ 
ብዝሐሸ ምስራሕ ከምዝክኣል ይገልፃ።

ኣብ ኢትዮጵያ ሓደሽቲ መስሕባት ቱሪዝም እናተሃነፁ 
ከምዘለው ብምህባር፣ እቶም መስሕባት ዓለምለኸ 
ቱሪስታት ብበዝሒ ንክመፅኡ ንምግባር ናይ ባዕለን ግደ 
ከምዝዋፅኣ ይገልፃ። ትካለን ንቱሪስታት ዘዳልዎ ትልሚ 
ዑደት ንምስፋሕ እቶም እናተሃነፁ ዝርከቡ ተወሳኽቲ 
መሰረተ ልምዓት መስሕብ ቱሪዝም ተወሳኺ ዓቕሚ 
ከምዝፈጥረለን 'ውን የረድኣ።

ቱሪዝም ኣብ ኢኮኖሚ ኢትዮጵያ ፍሉይ ብፅሒት 
ንክህልዎ መስሕብ ቱሪዝም ምልማዕ፣ ምፍላጥን ካብ 
ጉድኣት ምሕላውን ኣድላይ ምዃኑ ብምግላፅ፤ ካብ 
ኩሉ ብላዕሊ ግና ሰላም ንቱሪስታት ድሕንነት ኣድላይ 
ከምዝኾነ ብምጥቋም፡፡  ብምዃኑ ኩሉ ኢትዮጵያዊ ሐዚ 
ዘሎ ዘይምርግጋዕ ክሃድእን ሰላም ንክፍጠር መስራሕ  
ከምዝገባእ የረድኣ።

እዚ ምግባር እንተተኻኢሉ ሃብትታት ቱሪዝም 
ኢትዮጵያ ካብ እኹል ብላዕሊ ከምዝኾኑ ብምዝራብ፤ 
ከም ትካል እቲ መጎብነይ ሰላም ኢትዮጵያ ንክምለስ፣ 
ፅቡቕ ምስላ ተሓለዩ ክፀንሕ ንምኽኣል እቲ ትካል ምስ 
መንግስትን ካልኦት  መሰል ትካላት ብምትሕብባር 
ከምዝሰርሕን ብዙሕ ረብሓ ዘለዎ ቱሪዝም ብምትብባዕ 
ቁጠባውን ማሕበራውን ውሕስነት እቲ ህዝቢ ንምርግጋፅ 
ዝለዓለ ግደ ንክፃወት ኣበርቲዕኻ ምስራሕ ከምዘድሊ 
ይዛረባ፡፡

ንምልዋጥን ይስራሕ ኣሎ ክብሉ ይገልፁ፡፡ 
ኣብ ልዕሊ መፍረያይነት ሕርሻ ሎሚ ዓመት 

ሓደጋታት ዝኾኑ ኣብ ወሰና ወሰን ክልል ዓፋር ዝረአ 
ዘሎ ባልዕ ኣንበጣን እዋኑ ዘይሓለወ ዝናብን ዘብፀሕዎ 
ጉድኣት ንምክልኻል ብብርኪ ዞባን ወረዳታትን 
ብሓይሊ ሰብን መሳርሒታትን ምድላዋት ከምዘድሊ 
ብምግላፅ፤ "መፍረያይነት ሎሚ ዓመት ጉዳይ ሞትን 
ሕውየትን 'ያ" ዝበሉ እቶም ሓላፊ፣ ኣብዚ ሕዚ እዋን 
ኣብ ልዕሊ ሕርሻ ኣንፀላልዮም ዘለዉ ሓደጋታትን 
ስግኣታትን ባልዓት፣ እዋኑ ዘይሓለወ ዝናብ 
ንምክልኻል ካብ ክልል ክሳብ ወረዳ ዘለዉ ውዳበታት 
ብሓይሊ ሰብን መሳርሒታትን ብምውዳድ ምድላው 
ምግባር፤ዝባፅሑ ዝራእቲ ኣቐዲምካ ብምልዓልን 
ብዛዕባ ብኽነት ግንዛበ ንምፍጣርን ናብ ፀጋ ቀይርካ 
ንምስራሕ ዝተፈላለዩ ዕማማት ይውገኑ ከምዘለዉ 
ይገልፁ።

ፕረዚደንት ዩኒቨርስቲ ራያ ፕሮፈሰር ታደሰ ደጀኔ 
ብወገኖም ፣"ኣብ ልዕሊ ሕርሻ ኣንፀላልዮም ዘለዉ 
ሓደጋታት ንምክልኻል ኩሉ ክረባረብ ኣለዎ ብምባል፤ 
ናይ ሎሚ ዘበን ምህርቲ ናብ ገዛና ንምእታውን ኣብ 
ገዛና ምስ ኣተወ 'ውን ከይባኽን ምስራሕን ናይ ኩላትና 
ስራሕ 'ዩ " እዮም ዝብሉ፡፡ ተሳተፍቲ እቲ ዋዕላ ድማ 
እቲ ዋዕላ እዋናውን ጠቓምን ምዃኑ ብምግላፅ ሓደጋ 
ዕስለ ኣንበጣ ንሓሙሽተ ዓመታት ብተኸታታሊ 
ተራእዩ ስለ ዘሎን ንቐፃሊ 'ውን ክቕፅል ስለ ዝኽእልን 
ግዚያዊ ዘይኮነስ ዘላቕን ዘበናውን ስራሕቲ ምክልኻል 
ክስራሕ ኣለዎ ብምባል፤ እዋኑ ዘይሓለወ ዝናብ ኣብ 
ልዕሊ ዝበፅሑ ዝራእቲ ዘብፀሖ ጉድኣት ንምቕናስ ወፍሪ 
ዓፂድ ንምስላጥ ከም ማዕፂድን ካልኦት መሳርሕታትን 
ሕፅረት ብምህላዉ ክፍታሕ ይግባእ ይብሉ።

ኣንበጣ ዘብፅሖ ሓደጋ ንምክልኻል መንግስቲ 
ትግራይ ምስ መንግስቲ ክልል ዓፋር ተዋዲዱ 
ዝሰርሐሉ ኣገባብ ክፍጠር ኣለዎ ብምባል፤ ኣብቲ ዋዕላ 
ንተኸታታሊ ሓሙሽተ ዓመታት ዕስለ ኣንበጣ ከም 
ዝተረኣየን ዘብፅሖ ጉድኣትን ዝተገበረ ምክልኻልን 
ኣመልኪቱ ብዩኒቨርስቲ ራያ መፅናዕታዊ ፅሑፍ ቐሪቡ 
'ዩ፡፡ 

ብኻሊእ ወገን ምህርቲ እዋኑ ብዘይሓለወ ማይ 
ከይበላሸው ብምእካብ እቲ ማይ ናብ ጥቕሚ ክነውዕሎ 

ምክልኻል ሓደጋ...
ኣብ ምድላው ንርከብ ክብል ዝገልፁ ድማ ኣብ ቢሮ 
ሕርሻን  ሃፍቲ ተፈጥሮን ክልል ትግራይ ዳይሬክተር 
ርክብ ህዝቢ ኣይተ ሚኪአለ ምሩፅ 'ዮም፡፡

ሎምዘበን ምህርቲ ኣብ ፅቡቕ ኹነታት 
ይርከብ፤ኾይኑ ግና እዋን ዘይሓለወ ማይ ነቲ ምህርቲ 
ከየበላሽዎ ብእዋኑ ብምእካብ እቲ ዝተረኸበ ማይ 
ድማ ኣብ ጥቕሚ ንምውዓል ምድላው እናገበርና ኢና 
ብምባል፤ እቲ ማይ ብፍላይ ኣብ ምህርቲ ጣፍ ሓደጋ 
ከየስዕብ ብእዋኑ እናተዓፀደ ንክኹመርን እንተተኻኢሉ 
ተኣኪቡ ናብ ጎተራ ንኽኣትው ምስ ሓረስቶት 
እናተረዳዳእና ኢና ክብሉ ይዛረቡ፡፡

ኣብዚ ሐዚ እዋን ምህርቲ ዓተርን ስገምን እናተዓፀደ 
ከምዝኾነ ብምሕባር፤ ኮይኑ ግና ደንጉዮም ዝተዘርኡ 
ጣፍን ማሸላን ጥንቃቐ ብምግባር ንቐፃሊ ንኽዕፀዱ 
ብትኹረት እናተሰተርሐ ከምዝኾነ ይዛረቡ፡፡ 

እቲ ትፅቢት ዝግበር ማይ ቀለብ እንስሳት ንምድላው 
ከምኡ ‘ውን ንቐፃሊ ልምዓት መስኖ ንምጥንኻር 
ኣዝዩ ሓጋዚ ምዃኑ ብምሕባር፤ነዚ ዕድል ብምጥቃም 
ልምዓት መስኖ ንምስላጥ ተሊምና ብቀጥታ ናብ ስራሕ 
ብምእታው ብምግቢ ዓርስና ንምኽኣል ምስ ሓረስታይ 
እናተረዳዳእና ብምስራሕ ሎሚ ዘበን ብመሰረት እቲ 
ትልሚ  ንምስኻዕ ሰፋሕቲ ስራሕቲ እናሰራሕና ፀኒሕና 
ኢና፤ እቲ እናተርኣየ ዘሎ ዕውት ስራሕቲ ካብ ወረዳ 
እስካዕ ዞባ ምህርቲ ተኣኪቡ ናብ ቖፎ እስካዕ ዝኣቱ 
መረዳእታ እናተለዋወጥና ምስ ሓረስታይ ተረዳዲእና 
እናሰራሕና ኢና ክብሉ 'ዮም ዝሕብሩ፡፡

እቲ ክልል ብርክት ዝበሉ ፀገማት ፀይሩ ስራሕቲ 
ንምስኻዕ  ሕብረተሰብ ዘርእዮ ዘሎ ንጡፍ ተሳትፎ 
ፅቡቕ ‘ዩ፤ብሕክምና እንስሳትን ምስ መዳርግቲ ኣካላት 
ዝተገበሩ ርክባትን ቐፃልነት ንክህልዎም ክግበር ‘ዩ፤ እቲ 
ሓረስታይ ነንርእሱ ዝመሃሀረሉ፤ከምኡ ‘ውን ንቐፃሊ 
ኣዝርእቲ ምምራፅን ሃፍቲ ተፈጥሮ ንምድንፋዕን 
መሰረቱ ኣብ ሃፍቲ ተፈጥሮ ብምግባር ቕድም ክብል 
ዝተተኸሉ ፈልስታት ንኽፀድቁ ብጉጅለን ብክላስተርን 
ደቂ ኣንስትዮ ብምስታፍ ክንሰርሕ ኢና ክብሉ 'ዮም 
ዝገልፁ፡፡

ኣብ ዝቕፅሉ 10 መዓልትታት ኣብ መብዛሕትኡ 
ከባቢታት ሃገርና ማይ ከምዝህሉ ኢንስቲትዩት 
ሚቲዎሮሎጂ ኢትዮጵያ ኣፍሊጡ 'ዩ።

ፕረዚዳንት ካፍ ፓትሪስ ሞትሴፔ (ዶ/ር) ኣብ 
ዝሃብዎ መግለፂ፤ ኢትዮጵያ ዘቕረበቶ ሕቶ ምድላው 
ዋንጫ ኣፍሪካ ካፍ ብዘለዎ ስርዓት ኣሰራርሓ 
ከምዝርኣይ ተዛሪቦም። 

ኢትዮጵያ ኣብ እግሪ ኩዕሶ ኣፍሪካ ታሪኻዊ ግደ 
ከምዘለዋን ኣባል መስራቲት ካፍ ምዃናን ብምሕባር፤ 
ኢትዮጵያ ንነፃነት ኣፍሪካ ዓብዪ ግደ ዝተፃወተት ሃገር 
ከምዝኾነት ኣልዒሎም።

"ኢትዮጵያ ዋንጫ ኣፍሪካ ናይ ምድላው ሕቶ 
ዘቕረበቶ ትኽክለኛ እዋን 'ዩ።" ዝበሉ ፓትሪስ፤ 
ኢትዮጵያውያን ንእግሪ ኩዕሶ ዘለዎም ስምዒት 
ልዑል ምዃኑ ከምዝርድኡን እዚ 'ውን ነቲ ህዝቢ ሓደ 

ካፍ ሕቶ ኢትዮጵያ...
ናይ ምግባር ዓብዪ ዓቕሚ ምዃኑ ኣብሪሆም።

ቀዳማይ ሚኒስትር ኣብይ (ዶ/ር) ኣብ ኢትዮጵያ 
እናተሃነፁ ዘለዉ ስታዴማትን መሰረተ ልምዓት 
ሰፖርትን ከምዘጎብነይዎምን ብዝረኣይዎ ነገር 'ውን  
ምሕጓሶም ወሲኾም ገሊፂም።

"ኢትዮጵያ ሓፈሻዊ ስሩዕ ጉባኤ ካፍ 
ብዓወት ምትእንጋዳ ብምግላፅ፤ ኣቀባብላ ጋሻ 
ኢትዮጵያዉያን ኣድኒቆም።

ካፍ ናይ ኢትዮጵያ ሕቶ ምድላው ዋንጫ 
ኣፍሪካ ብዝምልከት ኣብ ቀፃላይ ዓመት ሞሮኮ ኣብ 
ዝካየድ ሓፈሻዊ ጉባኤ ውሳነ ከምዝህብ ትፅቢት 
ይግበር፡፡

በሪሁ ኣረጋ

ኣዲስ ኣበባ:- ኣብ ዝቕፅሉ 10 መዓልትታት ሓጋይ 
መበል ኻልኣይ ወቕቲ ማዮም ኣብ ዝኾኑ ከባቢታት 
ማይ ዝህቡ ምስልታት ሚቲዎሮሎጂ ቐፃልነት 
ከምዝህልዎም ኢንስቲትዩት ሚቲዎሮሎጂ ኢትዮጵያ 
ኣፍሊጡ።

እቲ ኢንስቲትዩት ማይ ዝህብ ኩነታት ኣየር ኣብ 
ደቡብን ደቡብ ምብራቕን ከምኡ ‘ውን ምዕራብን 
ደቡብ ምዕራብን ከባቢታት ሃገርና ዝሓሸ ምስሊ 
ከምዝህልዎም ኣመላኺቱ።

በዚ መሰረት ‘ውን ኣብ ዞባታት ቦረናን ጉጂን፣ 
ዞባታት ክልል 

ሲዳማ፣ ዞባታት ክልል ደቡብ ኢትዮጵያን ደቡባዊ 
ዞባታት ክልል ሶማሌን ካብ ቐሊል ክሳብ ማእኸላይ 
መጠን ዘለለዎ ማይ ከምዝህልዎም ተሓቢሩ።

ብተወሳኺ ‘ውን ኣብ ምዕራብን ደቡብ ምዕራብን 
ክፍልታት ሃገርና ማይ ቐፃልነት ከምዝህልዎ ተገሊፁ።

ኣብ ኣሶሳን ፍሉይ ወረዳ ማኦኮሞ፣ ምዕራብ፣ 
ምብራቕን ቄለም ወለጋን፣ ቡኖ በደሌ፣ ጅማ፣ ከፋ፣ 
ሸካ፣ ቤንች ሸኮን ዳውሮን፣ ዞባ ማጅንግ፣ ኣብ ጎፋ፣ 

ባስኬቶ፣ ደቡብ ኦሞ፣ ኣሊ፣ ኣማሮን ጌዴኦን ከምኡ 
‘ውን ኣብ ከባቢታት ክልል ሲዳማ ኣብ ሒዲት ቦታታት 
ከቢድ መጠን ዘለዎ ማይ ከምዝህልው ተሓቢሩ።

ካብ ክልል ኦሮሚያ ኣብ ባሌን ምብራቕ ባሌን፣ 
ጉጂን ምዕራብ ጉጂን፣ ዞባታት ቦረናን ምብራቕ 
ቦረናን፣ ካብ ክልል ደቡብ ኢትዮጵያ ዞባታት ጋሞ፣ 
ወላይታ፣ ኮንሶ፣ ባስኬቶን ቡርጂን ማይ ከምዝረኽቡ 
ተገሊፁ።

ብኻልእ ወገን ኣብ ክልል ደቡብ ምዕራብ 
ኢትዮጵያ ዞባታት ቤንች ሸኮ፣ ዳውሮ፣ ኮንታን 
ምዕራብ ኦሞን፣ ካብ ክልል ሶማሌ ዞባታት ፋፋን፣ 
ኤረር፣ ጀረር፣ ኖጎብ፣ ሊበን፣ ቆራሂ ዶሎ፣ ዳዋ፣ 
ሊበንን ሸበልን፣ ከምኡ ‘ውን ኣብ ሃረርን ድሬዳዋን 
ኣብ ብዙሓት ቦታታት ካብ ቐሊል ክሳብ ማእኸላይ 
መጠን ዘለዎ ማይ ክረኽቡ ‘ዮም።

ከምኡ ‘ውን ካብ ኽረምቲ ጀሚሩ ማይ እናረኸቡ 
ኣብ ዝርከቡ ከባቢታት ምብራቕ ወለጋ፣ ሆሮጉድሩ 
ወለጋ፣ ኣርሲን ምዕራብ ኣርሲን ምብራቕን ምዕራብን 
ሃረርጌ፤ ካብ ክልል ቤንሻንጉል ጉሙዝ መተከል፣ 
ኣሶሳ፣ ካማሺን ፍሉይ ዞባ ማኦኮሞን፤ ካብ ክልል 
ጋምቤላ ፍሉይ ዞባ ኢታንግ፣ ዞባታት ኑዌር፣ ኣኙዋክን 

ማዣንግን ኣብ ብዙሕ ከባቢታት ካብ ቐሊል ክሳብ 
ማእኸላይ መጠን ዘለዎ ማይ ክረኽቡ ‘ዮም።

ብኻልእ ወገን ሓለሓሊፉ ካብ ዝጠናኸር ክስተት 
ኩነታት ኣየር ብምብጋስ ካብ ክልል ኣምሓራ ኣብ 
ዞባታት ምዕራብ ሰሜንን ማእኸላይን ጎንደር፣ 
ምብራቕ፣ ምዕራብን ሰሜንን ጎጃም፣ ኣዊን ኣብ ዙርያ 
ባህርዳርን፣ ሰሜንን ደቡብን ወሎ፣ ዋግሀምራ፣ ሰሜን 
ሸዋን ፍሉይ ዞባ ብሄረሰብ ኦሮሞን እዋኑ ዘይሓለወ 
ንኡስ መጠን ዘለዎ ማይ ክህልው ከምዝኽእል 
ተመላኺቱ።

ብተመሳሳሊ ካብ ክልል ትግራይ ዞባታት ሰሜን 
ምዕራብ፣ ምዕራብ፣ ደቡብን ደቡብ ምብራቕን፤ ካብ 
ክልል ዓፋር ኣብ ዞባታት ፋንቲ፣ ማሂ፣ ሃሪን ጋቢን፤ 
ካብ ክልል ኦሮሚያ ኣብ ዞባታት ምብራቕ፣ ምዕራብ፣ 
ደቡብ ምዕራብን ሰላሌን፣ ኣዲስ ኣበባ፤ ዞባታት ክልል 
ማእኸላይ ኢትዮጵያ እዋኑ ዘይሓለወ ንኡስ መጠን 
ዘለዎ ማይ ክህልው ከምዝኽእል ተገሊፁ።

ብምዃኑ ‘ውን ኣብቶም ዝህልዉ ደረቕ 
መዓልትታት ዝበፅሑ ዝራእቲ ምእካብ ኣድላዪ 
ከምዝኾነ ብጥብቂ ከምዝተሓበረ መረዳእታ እቲ 
ኢንስቲትዩት ይሕብር።

ቢሮ ጥዕና ክልል ትግራይ ምስ ሚኒስቴር ጥዕና ኣብ 
ምክልኻል ሕማም ዓሶ እናሰርሐ ይርከብ

መሰረት ገ/ዮሃንስ

ኣዲስ ኣበባ፡- ቢሮ ጥዕና ግዝያዊ ምምሕዳር 
ክልል ትግራይ ምስ ሚንስቴር ጥዕና ብምትሕብባር 
ኣብ ዝተፈላለዩ ወረዳታት እቲ ክልል ሕማም ዓሶ 
ንምክልኻል ብሓባር እናሰርሐ ከምዝርከብ ገሊፁ፡፡ 

ኣብቲ ክልል ግዝያዊ ምምሕዳር ቢሮ ጥዕና ሕማም 
ዓሶ ምክልኻልን ምቁፅፃርን ዳይሬክተር ተወካሊ ኣይተ 
ገብረመድህን ክንፈ ከምዝገለፅዎ፤ ኣብ በጀት ዓመት 
ናይ መጀመርያ ሰለስተ ኣዋርሕ ምስፍሕፋሕ ሕማም 
ዓሶ ምውሳኽ ተራእዩ 'ዩ፡፡ 

ነቲ ሕማም ምስፍሕፍሕ ምኽንያት ፅሬት ኸባቢ 
ዘይምሕላው ከም ሓደ ምኽንያት ዝጥቀስ እንትኾን፤ 
ንብረት ኣየር ለውጢ 'ውን ናይቲ ምስፍሕፋሕ 
መልዓሊ ተገይሩ ክውሰድ ከምዝኽእል ኣመልኪቶም። 
ኣብቲ ክልል  እዋን ክረምቲ ምውዳእ ስዒቡ ዝፍጠር 
ሕማም ዓሶ ንምክልኻል ብጥዕና ሚኒስትር ልዕሊ 
20ሚልየን ብር ሓገዝ ከምተዝገበረ ገሊፆም፡፡ ከምኡ 
'ውን ልዕሊ ሓደ ነጥቢ ሰለስተ ሚልየን ናይ ዓራት 
መሸፈኒ ልምስያ ን37 ወረዳታት ብምክፍፋል  ልዕሊ 
ኽልተ ነጥቢ ሽዱሽተ ሚልዮን ዝኾኑ ነበርቲ፣ እቲ 
ሕማም ንክከላኸሉ ከምዝተገበሩ ተዛሪቦም፡፡ 

ኣብ ርብዒ ዓመት ዝኸፍአ ምስፍሕፋሕ ሕማም 
ዓሶ ዝራኣየሎም ሽዱሽተ ወረዳታት ዝርከቡ 150ሽሕ 

መንበሪ ገዛ ናይ ዓሶ ጣንጡ መከላኸሊ ኬሚካል 
ከምዝተነዝሐ ኣይተ ገብረመድህን ገሊፆም፡፡ 

ንሕማም ዓሶ ንሕሙማት ዝዕደል ልዕሊ 
300ሽሕ ክኒን ወይም ሸውዓተ ሽሕ ዶዝ መድሓኒት 
ንወረዳታት ተበፃሒ ከምዝተገበረ ኣረዲኦም፡፡ 
ኣብ ከተማ መቐለ ኣብ ዓድሓ ጥዕና ጣብያ ሓገዝ 
ሕክምና እናረኸቡ ዝነበሩ ኣይተ ኪዳነ ወልዱ፤ 
ባዓልቲ ገዘኦም ንመጀመርያ ግዜ  ብሕማም ዓሶ 

ከምዝተድሓዘት ተዛሪቦም፤ በቲ ጥዕና ጣብያ ሓገዝ 
ሕክምና እናተገበረለን ከምዝኾነ ገሊፆም፡፡ 

ህፃን ወዶም ንምሕካም ኣብ ጥዕና ጣብያ  
ዘረኽብናዮም ካልእ ነባሪ ኣይተ መስዑድ መሓመድ 
ብወገኖም፤ ፅሬት ኸባቢ ዘይምሕላዉን ዝዋሃብ ናይ 
ዓራት ኣጎበር ብኣግባቡ ዘይምጥቃምን ንሕማም ዓሶ 
ተቓላዓይነት ከምዝውስኽ ተዛሪቦም ክብል ግዜኢ 
ፀብፂቡ፡፡ 

መኣርግ ገ/ሄር

ኣዲስ ኣበባ፡- ኣብ ትግራይ በብ ዓመቱ ስግኣት 
እናኾነ ዝቕፅል ካብ ዘሎ ሓደጋ ባልዕ ኣንበጣ ብዘላቕነት 
ንምፍታሕ ምስ ጎረባብቲ ክልላት ተቐራሪብካ ንምስራሕ 
ዘኽእል ዕድል ምፍጣር ከም ዘድሊ ተሓቢሩ።

እዙይ ዝተገለፀ ኣብ ዞባ ደቡብ ትግራይ ኣብ መዳይ 
ምክልኻል ባልዕ ኣንበጣን ኣድሂቡ ሎሚ ቕነ ብዘላቅነት 
ካብቲ ስግኣት ንምንጋፍን ዝዓለመ መደረኸ ዘተ ኣብ 
ዩኒቨርስቲ ራያ ኣብዝተሳለጠሉ 'ዩ፡፡ 

ኣብቲ ብተበግሶ ዩኒቨርሲቲ ራያ ዝተሳለጠ መድረኽ 
ዘተ ሓላፊ ቢሮ ልምዓት ሕርሻ ትግራይ ዶ/ር ኢያሱ 
ኣብርሃ ሓዊሱ ኣመራርሓ ዞባ ወረዳታት ዞባ ደቡብ 
ትግራይን ካልኦት ዝምልከቶም ኣካላትን ዝተሳተፉ 
እንትኾኑ፤ ፕረዚዳንት ዩኒቨርሲቲ ራያ ፕሮፌሰር 

ስግኣት እናኾነ ዝቕፅል ዘሎ ሓደጋ ባልዕ ኣንበጣ ብዘላቕነት 
ንምውጋድ ምስ ጎረባብቲ ክልላት ምስራሕ የድሊ 

ታደሰ ደጀን ብምግቢ ዓርስና ንምኽኣል እንገብሮ 
ፃዕሪ ንክዕወትን ውፅኢታዊ ንክኸውንን ፍርያትን 
መፍረያይነትን ሕርሻ ከሰስኑ ዝኽእሉ እታዎታትን 

መኣርግ ገ/ሄር

ኣዲስ ኣበባ፡- ኣብ መቐለ ክፍለ ከተማ ሰሜን 
ብልዕሊ 322 ሚልዮን ብር ዝተፈላለዩ መሰረተ ልምዓት 
ፕሮጀክትታት ከምዝህነፅ እቲ ክፍለ ከተማ ሓቢሩ፡፡

 እቲ ክፍለ ከተማ ካብ ጠለብ ሕብረተሰብ ብምብጋስ 
ብፍላይ ካብ ገጠር ናብ ከተማ ድሒሮም ዝኣተው ቁሸታት 
ዝራኸብሉ ፀፀር መንገዲ፣ምንፃፍ እምኒ፣ ተፋስስን ካልኦት 
መሰረተ ልምዓትን ከምዝሰርሕ ቤት ምኽሪ እቲ ክፍለ 
ከተማ 4ይ ዘበን መበል 35 ጉባኤ 09 ጥቅምቲ 2017 ዓ.ም 
ኣብ ዘሳለጠሉ ኣፍሊጡ። 

ዋና ኣማሓዳሪ ክፍለ ከተማ ሰሜን ኣይተ ሙሉጌታ 
ገብሩ ኣፈፃፅማ መደባት ሕሉፍ ዓመት 2016 ዓ.ም ዝነበሩ 
ጥንካረታትን ድኽመታትን ብዝርዝር ዘቕረቡ ኮይኖም ኣብ 
ዓውደ ትምህርቲ፣ ጥዕና፣ ደኣንትን ፈጠራ ዕድል ስራሕን 
ዝሓሸ ኣፈፃፅማ ከምዝነበረ ገሊፆም።

ከም ሓበሬታ ቤት ፅሕፈት ጉዳያት ኮሙኒኬሽን 
ትግራይ፣ ኣብ መዳይ ትምህርቲ ተምሃሮ 8ይ ክፍሊ 96 
ሚኢታዊ ክሓልፉ ከለዉ 12 ክፍሊ ድማ 81 ሚኢታዊ 
ናብ ላዕለዎት ትካላት ትምህርቲ ክሓልፉ ከምዝኸኣሉ 
ብምሕባር፣ ኣብ ደኣንት ፈጠራ ዕድል ስራሕ ክልተ ሽሕን 
246 ዝተመለሱ ዕጡቓትን ስድራ ስውኣትን ዝርከብዎም 
ንሽሕን26 ወገናት ሓዱሽ ስራሕ ዕድል ተፈጢሩሎም 'ዩ 
ክብሉ ገሊፆም።

ብመዳይ መሰረተ ልምዓት ብልዕሊ 322 ሚልዮን 
ብር ዝተፈላለዩ ፕሮጀክትታት ከም ዝህነፅ ኣብቲ ፀብፃብ 
ዝቐረበ እንትኾን፣ 38 ነጥቢ 7 ኪሎ ሜትሮ ፀፀር መንገዲ፣ 
2ነጥቢ 319 ኪሎ ሜትሮ ምንፃፍ እምኒ፣ 7 ነጥቢ 24 ኪሎ 
ሜትሮ ተፋስስ ንውሓት ዘለዎም ካልኦትን ንክስርሑ በጀት 
ከም ዝተትሓዘ እውን ተገሊፁ 'ዩ።

ኣባላት እቲ ቤት ምኽሪ፣ኣብ መስርሕን መሸጥን ቦታ 
ዝተዓደሉ ወገናት ልቓሕ ስለዘይተመቻቸወሎም ሰሪሖም 
ሂወቶም ክመርሑ ኣይከኣሉን፤ ኣብ ስራሕ ዕድል ምፍጣር 
መናእሰይ ጠመተ ኣይወሃቦምን፤ ኣብ ቤት ፍርዲ ቆፀሮ 
ይበዝሕን ዝወሃቡ ቅፅዓታት ድማ መምሃራይ ኣይኮኑን፤ 
ነዳዲ ኣብ ፅርግያ ብዘይሕጋዊ መንገዲ ይሽየጥ ኣሎ 
ዝምልከቶ ኣካል ቁፅፅር ዘይገብር ንምንታይ እዩ? ድሒሮም 
ናብ ከተማ ዝኣተው ቁሸታት ሕቶ ትግበራ ኤልድፒን 
መሰረተ ልመዓትን ካልኦት ሕቶታትን ርኢቶታትን ቀሪቦም 
መብርሂ ተዋሂብዎም 'ዩ ክብል ሓቢሩ፡፡

ብልዕሊ ሰለስተ 
ሚኢትን ዒስራን ክልተን 
ሚልዮን ብር ዝተፈላለዩ 
ፕሮጀክትታት ክህነፅ 'ዩ

ኣብ ዝቕፅሉ 10 መዓልትታት ኣብ ሓደ ሓደ ከባቢታት 
ሃገርና ማይ ከምዝህሉ ተሓቢሩ

ዝገለፁ እቶም ቀዳማይ ሚኒስትር፤ ኢትዮጵያ ኣብ መንጎ 
ዝዓበያን ኣብ ምዕባይ ዝርከባ ሃገራትን ኣብ ፍትሓዊነት 
መትከል መሰረት ብምግባር ክትሳተፍ ድልውቲ ምዃና 
ሓቢሮም።

ዓለምና  ጥበብን ምስትውዓልን ብዝሓትት ብዙሕ 
ቅልውላዋት እናጋጠማ ብቕልጡፍ እናተለወጠት ምዃና 
ብምጥቓስ፣ ንኣብ ምዕባይ ዝርከባ ሃገራ ቁጠባዊ ዕብየት 
ዝፈታተነን ዘይፍትሓዊ ዓለማዊ ስርዓተ ፋይናንስ ብምህላዉ 
ከምዝኾነ ኣብሪሆም።

ኣብ ዓለም ለኻዊ ማእቀፋት ዘሎ ዘይምዕሩይነት 
ምውሳኽ ዋጋታትን ስራሕ ኣልቦነትን እናወሰኸ ምምፅኡ ካብ 
ዝኾነ ግዜ ንለዓሊ ናይ ሓባር ፃዕሪ ከምዝሓታት ብምግላፅ፤ 
እቲ ቅልውላው እናገደደ ምስ ዝከደ ቑፅሪ ጠለባት ስጉምቲ 
ነባሪ ኣየርን ፋይናንስ ዝቀረቡ ሕቶታት ሸለል እናተባህሉ 
ምቕፃሎም ተዛሪቦም፡፡ 

ኣብ ብሪክስ ዓቢዪ ዕድል ከምዘሎን ካብ ህዝቢ ዓለም 
ፍርቂ ዝኸውን ከም ዝውክል ብምግላፅ፣ ካብ ዓለም ለኻዊ 
ውሽጣዊ ፍርያት ልዕሊ ሲሶ፣ ብሪክስ ናይ ለውጢ ሓይሊ 
ናይ ምዃን ዓቕሚ ከምዘለዎን ፍትሓዊ ዓለማዊ ስርዓት 
ምዃኑን ኣብሪሆም።

ኣባል ሃገራት ብሪክስ ብንግዲ፣ ኢንቨስትመንትን 
ቱሪዝምን ተጠቓሚ ዝገብር ቁጠባዊ ዕብየት ከስፍን 
ከምዝኽእል ዝገለፁ እቶምቀዳማይ ሚኒስትር፤ ዝተፈላላዩ 
ኢኮኖሚን ልዑል ናይ ዕብየት ዓቕምን ብምጥቃም ሓቀኛ 
ኢኮኖሚያዊ ለውጢ ክነምዝግብ ኣለና ኢሎም፡፡ 

ኣብ ምምዕባል ኣርቲፊሻል ኢንተለጀንስ ምትሕብባር 
ምዕባይ ኣገዳሲ ምዃኑ ብምጥቓስ፣ ንሓዱሽ ልምዓታዊ ባንኪ 
ዝቐርብ ሕቶ ኣባልነት ብቕልጡፍ ክሕሰበሉን እዚ ኣማራፂ 
ናይ ፋይናንሳዊ ፍልልይ ንምምሕያሽን ንፕሮጀክትታት 
መሰረተ ልምዓት ዝሕግዝን ምዃኑ ጠቚሞም።

ቴክኖሎጅታትን ካብ ምጥቓም ብዝዘለለ ኣብ ምእካብ 
ምህርቲ ዘጋጥሙና ብኽነትን 'ውን ጠመተ ሂብካ 
ምስራሕ ከድልየና 'ዩ ኢሎም።

ኣብቲ መድረኽ ዘተ ኣብ መዳይ ኣብ ምክልኻል 
ባልዕ ኣንበጣ ዝህሉ ስርዓት ኣወፋፍራን ኣብ ረብሓ 
ክውዕሉ ዝኽእሉ ናውትን ቴክኖሎጅታትን ከምኡ 
'ውን ወፍሪ ምእካብ ምህርትን ዝጥምቱ ሰነዳዊ 
ፅሑፋት ዝቐሩቡ እንትኾን ተሳተፍቲ ድማ ብሓባር 
እናተመያየጥሎም 'ዮም።

ኣብቶም ዝቀረቡ ሰነዳዊ ፅሑፋት ትግራይ ካብ 
ስግኣት ወራር ባልዕ ኣንበጣ ከመይ ሓራ ትኸውን 
ዝብል ኣንፈት ዝተነፀረ እንትኾን ኣብ መወዳእታ 
ድማ ነቲ ወፍሪ ምክልኻል ባልዕ ኣንበጣ ዝመርሕን 
ዘተሓባብርን ሓይሊ ዕማም ክጣየሽ ምዃኑ ድማ ኣብቲ 
ዝወፀ መርሃ ግብሪ ተመላኺቱ ኣሎ።

‹‹ኢትዮጵያ ኣብ...



ኣብርሃ ሓጎስ 

ከምዝፍለጥ ቱሪዝም ሰፊሕ ቢዝነስ ‘ዩ። ቱሪዝም 
ክብሃል ከሎ ዓርስኻ ንምሕዳስ ወይ ከዓ ንኻሊእ ዕላማ 
ዝግበር ዓይነት ጉዕዞ ‘ዩ። ተጎዓዚ ወይ ጎብናይ ማለት 
ድማ ሓደ ሰብ ካብ ዝተለመደ መንበሪ ቦትኡ ብምውፃእ 
ብተኸታታሊ ንልዕሊ 24 ሰዓታትን ትሕቲ 1 ዓመት ዝፀንሕን 
ዝኾነ ይኹን ውልቀ ሰብ ወይ ጉጅለ ከምዝኾነ ይግለፅ።

ዝጉዓዘሉ ምኽንያት ዝተፈላለየ ዕላማ ክኸውን 
ዝኽእልል ኮይኑ ንምሕዳስ፣ ንሕክምና፣ ንኣኼባ፣ ንስፖርታዊ 
ንጥፈታትን ሃይማኖታዊ ወይ ኣምልኮን ንኻልኦት ዕላማታት 
ክኸውን ክኽእል ‘ዩ። ከምኡ ‘ውን ተፈጥሮኣዊ ኣከባቢ ከም 
እምባታት ምውፃእ ሃይኪንግ፣ ትሬኪንግ እንብሎ ምህዳስ 
ዝበሉ ኩሎም ቱሪዝም ቢዘነስ ‘ዮም። 

ሃይማኖታዊ ጉዕዞ እነተሪእና ብፍላይ ኣብ ትግራይ እዚ 
ዓይነት ቱሪዝም ምስቲ ዘለና ሃፍቲ ገና ዘይተንኽአን ዘዋፅእን 
‘ዩ። ኣብዚ ሐዚ እዋን ሃይማኖታዊ ጉዕዞታት ናብ ብዙሓት 
ገዳማትን ኣብያተ ክርስትያናትን ከምኡ ድማ መስጊዳትን 
ኣዝዩ ልሙድ እናኾነ ይመፅእ ኣሎ። እዚ ኣዝዩ ዝተባባዕን 
ብመሰረቱ ድማ ኣብ ሕውየት ሕብረተሰብና ‘ውን ዓብይ 
ግደ ዘለዎን ‘ዩ። 

እዚ ከምዘሎ ኮይኑ ከም ኢትዮጵያ ብፍላይ ድማ ከም 
ትግራይ ባህሉ፣ ሃይማኖቱ፣ ክብርታሩን ዓቂቡ ዝነብር 
ማሕበረሰብ፤ ከምኡ ‘ውን ብባዕዳዊ መግዛእቲ ዘይተገዝአ 
ማሕበረሰብ ብኻሊእ ኣበሃህላ ምዕራባዊ ባህሊ ሒዙ 
ዘይመፅአ ማሕበረሰብ ንናይ ወፃኢ ቱሪዝም ዓብይ ዕድል 
ከምዝህልዎ ‘ዩ ዝዝረብ። በዚ መሰረት ከም ትግራይ ዝበለ 
ብባህሊ፣ ብሃይሞኖት፣ ብታሪኽን ሃፍታም ተፈጥሮ ፀጋን 
ዘተዓደለ ማሕበረሰብ ሰፊሕ ፍልፍል ቱሪዝም ዘለዎ ሙዃኑ 
ርዱእ ‘ዩ። 

ስለዚ ከም ኢትዮጵያ ኮይኑ ከም ተጋሩ 

ስፖርት

ብቤት ሕትመት ብርሃንን ሰላምን ተሓቲሙ

መኣዲ ጥበብ

መሰረት ገ/ዮሃንስ

ኢትዮጵያ 2029 ፅዋዕ ኣፍሪካ ንምድላው ዓቕሚ 
ከምዘለዋ ቀዳማይ ሚኒስትር ኣብይ ኣሕመድ (ዶ/ር) 
ተዛሪቦም፡፡ እቶም ቀዳማይ ሚኒስትር ኣብ ዝሓለፈ 
ሰኑይ ንካፍ፣ ንፊፋ ፕሬዝደንታትን ንስራሕ ፈፃሚ ካፍ 
ኮሚቴ ላዕለወት ኣመራርሓን ኣብ ቤተ መንግስቲ እንግዶት 
ድራር ኣብ ዝገበርዎ እዋን  ኢትዮጵያ 2029 ፅዋዕ ኣፍሪካ  
ንክተዳሉ ብዕሊ ሓቲቶም ‘ዮም፡፡ ነዚ ድማ ኢትዮጵያ እዚ 
ዓብይ መድረኽ ዓቕሚ ምድላው  ከምዘለዋ ተዛሪቦም፡፡ 

እቶም ቀዳማይ ሚኒስትር ኢትዮጵያ እናደለወት ዘላ 
መበል 46 ናይ ኣፍሪካ ኩዕሶ እግሪ ኮንፌዴሬሽን (ካፍ) 
ስሩዕ ጉባኤ ኣቐዲሙ ፕሬዝዳንት ካፍ ፓትሪስ ሞትሴፔን 
ከምኡ ‘ውን ስራሕ ፈፃሚ ካፍ ኮሚቴ ላዕለዎት ኣመራርሓ 
ኣብ ቤት ፅሕፈቶም ተቐቢሎም  ዘነጋገሩ እንትኾን 
ኣብ ምዝዛም ዘሎ ብሄራዊ ስታድየም ብሓባር ዑደት 
ከምዝገበሩ ገሊፆም፡፡ ኢትዮጵያ እዚ ጠቅላላ ጉባኤ 
ዝተሳኸዐ ንክኸው ብዝግባእ ከምዝተዳለወት ተዛሪቦም፡፡ 

ፕሬዝደንት ካፍ ፓትሪስ ሙትሴፔ(ዶ/ር) ብወገኖም፤ 
ኣብ ኢትዮጵያ ዝተገበረሎም ደማቕ ኣቀባብላ ምስጋና 
ድሕሪ ምቕራብ፣ ባህሊ ኢትዮጵያ፣ ጋሻ ተቐባልነትን  
ኢትዮጵያ ገዛና ከምዝኾነት ንክስመዐና ገይሩና ‘ዩ ክብሉ 
ተዛሪቦም፡፡ ኢትዮጵያ 2029 ፅዋዕ ኣፍሪካ ንምድላው 
ዘቕረበቶ ሕቶ ካፍ ምስ ኮሚቴ ከምዝመኽረሉ ገሊፆም፡፡ 

ፕሬዝዳንት ፊፋ ጂያኒ ኢንፋንቲኖም ‹‹ዘርኢ 
ወዲሰብ ዝተረኸበላ ኢትዮጵያ ናትና ሃገር ‘ውን ‘ያ›› 
ክብሉ ተዛሪቦም፡፡ ኣብቲ መርሃ ግብሪ ቀዳማይ ሚኒስትር 
ኣብይ(ዶ/ር) ንኹሎም ፕሬዝደንትታት  ናይ ኢትዮጵያ 
ኩዕሶ እግሪ ማልያ ብውህብቶ ኣበርኪቶም ‘ዮም፡፡ 

“ኢትዮጵያ 2029 ፅዋዕ ኣፍሪካ ንምድላው ዓቕሚ ኣለዋ”  

ብተመሳሳሊ ፕሬዝደንት ፊፋ  ጂያኒ  ኢንፋንቲኖ 2029 
ዝብል ፊርሞኦም ዘዓረፈሉ ኩዕሶ ንቀዳማይ ሚኒስትር 
ኣብይ ኣሕመድ(ዶ/ር) ኣበርኪቶም፡፡ 

ብተመሳሳሊ ኣብቲ ዕለት ኣብ ስታድየም ኣዲስ ኣበባ  
ኣብ ዝተኻየደ ናይ ሕውነት ፀወታ መርሃ ግብሪ  ቀዳማይ 
ሚኒስትር ኣብይ ኣሕመድ ሓዊሱ  ሳላዲን ሰይድ፣ ኣዳነ 
ግርማን ካልኦት ነባራት ናይ ዋልያ ኮኾባት ምስ ነባራት 
ዝተፈላለዩ ሃገራት ኣፍሪካ  ፀወታ ሕውነት ገይሮም 
‘ዮም፡፡ ናይ ካሜሮን ኮኾብ ተፃዋታይ ሳሙኤል ኢቶ፣ 
ፕሬዝዳንት ካፍ ፓትሪ ሞትሴፔ፣ ነባር ናይጄርያዊ ኮኾብ 
ጄይጄይ ኦካቻ ካልኦት ናይቲ ሕውነት ፀወታ ተካፈልቲ 

ኾይኖም ‘ዮም፡፡ 
እዚ ብዝምልከት ሚኒስትር ባህልን ስፖርትን ሸዊት 

ሻንካ መበል 46 ጠቕላላ ጉባኤ ከምኡ ‘ውን እቲ ጉባኤ 
ኣመልኪቱ  ኣብ ዝተኻየደ ሕውነታዊ ፀወታ  ቤተሰብ 
ስፖርት  ዘነቓቕሐ ከምዝኾነ ተዛሪበን፡፡ እተን ሚኒስትር፤ 
መበል46 ካፍ ጠቕላላ ጉባኤ ምድላው ከምኡ ‘ውን ናይ 
ኢትዮጵያ 2029 ፅዋዕ ኣፍሪካ ናይ ምድላው ድልየት 
ከምዘለዋ ድሕሪ ምግላፅ መንግስቲ ‘ውን  ዝተጀመሩ 
ህንፀትን ስታድየምን ናይ ምዝዛም ስራሕ ከምዝሰርሕ 
ተዛሪቦም፡፡ 

‹‹ዝተጀመሩ ፕሮጀክትታት ኣብ ሓፂር እዋን ናይ 

ንመስሕብ ቱሪዝም ዘተባብዑ ዘለው ሃይማኖታዊ በዓላት

ንባህልና፣ንሃይማኖታትና፣ ንክብርታትና፣ ብሓፈሻ 
ንባዕልና መሲልናን ናብ ዕዳጋ ዓውዲ ቱሪዝም ክንቀርብ 
እንተኽኢለና፤ ኣብ ካልኦት ዘየለ ፍሉይ ዝበለ ሒዝና 
ብምቕራብና ብጎብነይቲ ተማራፃይን ንዕብየት ቱሪዝም 
እንዱስትሪ ድማ ናይ ባዕሉ ልዑል ግደ ክህልዎ ዝገብር ‘ዩ።

በዚ መሰረት ዝሓለፉ ኣዋርሕ ኣብ ዝተፈላለዩ ባህላውን 
ሃይማኖታውን በዓላት ሰፊሕ ምንቅስቃስ ውሽጢ ዓዲ 
ቱሪስት ንክህልው ከምዝገበረን ዳርጋ ኣብ መላእ ከተማታት 
ትግራይ ዝተኸበረ በዓል ኣሸንዳ ሰፊሕ ፍሰት ምንቕስቓስ 
ቱሪዝም ‘ዩ ተራእዩ፡፡ ኣብ በዓል መሰቀል ‘ውን ብተመሳሳሊ 
ብፍላይ ኣብ ከባቢ ዓዲግራትን ካልኦትን ካባቢታት ብዙሕ 
ቱሪስታት ውሽጢ ዓዲን ዲያስፖራን ከምዝነበሩን፤  ኣብዚ 
ወርሒ ‘ውን ዝተፈላለዩ ንግስታት ከም በዓል ነገስታት 
ኣኩሱም ኣብርሃ ወ ኣፅብሃን ካለኦት በዓላትን ሰፊሕ ዘኾነ 
ቁፅሪ ከምዝተንቀሳቐስ ‘ዩ ዝግለፅ፡፡

ሐዚ ‘ውን ንግሲ በዓል ኣቡነ ኣርጋዊ ደብረዳሞ 
ኣብ ዝበዓለሉ ዘሎ፤ ብርክት ዝበለ ቱሪስት ወሽጢ ዓዲ 
ንክርከብ እናተሰረሓሉ ‘ዩ ዝርከብ፡፡ ኣብዚ በዓል ብዙሕ 
በፃሒ ንክርከብን ደሚቁ ንክብዓልን ብዝተፈላለዩ ኣካላት 
ምፍላጥን ጎስጓሳትን እናተገበረ ‘ዩ ቀንዩ። ምስዚ ተተሓሒዙ 
ድማ ዝተፈላለዩ ኣካላት ዘተሳተፉሉ መድረኽ ዘተ ብሰንበት 
ዕለት 10 ተዳልዩ ነይሩ ‘ዩ። 

 ኣብዚ መድረኽ ተረኺቦም ዘረባ ዘስምዑ ሓላፊ ቢሮ 
ባህልን ቱሪዝምን ትግራይ ዶክተር ኣፅብሃ ገብረእዝግኣብሄር 
ከም ዝበልዎ፤ ንገዳም ኣቡነ ኣረጋዊ ዳሞ ሓዊሱ ኣብ ትግራይ 
ዝርከቡ ዝድህሰሱን ዘይድህሰሱን ባህላውን ሃይማኖታውን 
ቅርሲታት ሃወፅቲ ውሽጢ ዓድን ወፃእን ክህውፅዎም 
ብምግባር ፍልፍላት እቶት ክኾኑ ኣብ ምስራሕ ክንዲ 
ዝድለ ኣይሰጎመን ብምባል፤ ስለዝኾነ እቶም ሃይማኖታውን 
ባህላውን ቅርሲታት ብዝግባእ ንዓለም ብምልላይ ካብ 
ዓውዲ ቱሪዝም ዝሓሸ ኣታዊ ንምርካብ ብቐፃልነት ከም 

ዝስራሕ ተዛሪቦም ‘ዮም። 
ብተወሳኺ ደብረዳሞ ካብቶም ታሪካውያን ቅርስታት 

ትግራይ ምስ ዓለም ዘወዳድረናን ከምዝኮነን ብምሕባር 
ይኩን እምበር ደብረ ዳሞ ሓዊሱ ብዙሓት ሃፍትታትን 
ፀጋታትን ትግራይ ክንድቲ ዝድለ ትኩረት ከም ዘይረከቡ 
ብምሕባር ኣብ ዩኔስኮ ንክምዝገቡ ዝተዋደዱ ስራሕ 
ከምዝጠልብ ምሕባሮም ተገሊፁ ‘ዩ፡፡

ብተመሳሳሊ ኣብዚ ዝተረኸቡ ዋና ኣመሓዳሪ ወረዳ 
ጉለመኸዳ ኣይተ ሃፍቶም ባራኺ ኣብቲ እዋን ኣብ ዘስምዕዎ 
ዘረባ ድማ ገዳም ኣቡነ ኣረጋዊ ዳሞ ኣብ 537 ዓ/ም ብሃፀይ 
ገብረመስቀል ዝተሃነፀን ብርክት ዝበሉ ዕድመ ፀገብ ንዋየ 
ቅዱሳን ዘለውዎ ዋላ እንተኾነ እቲ ገዳም ኣብ ዩኔስኮ፣ ዓለም 
ለኸ ቅርሲ ኮይኑ ዛጊድ ኣይተመዝገበን ብምባል፤ ስለ ዝኾነ 
እቲ ገዳም ብቕርስነት ኣብ ዩኔስኮ ብምምዝጋብ፣ ብዝለዓለ 
ብርኪ ክብሪታት እቲ ገዳም ንዓለም ክፋልጥ ምስራሕ ከም 
ዘድሊ ከምዘረድኡ ተሓቢሩ ‘ዩ። 

ብተወሳኺ ኣቡነ ኣረጋዊ ደብረዳሞ ኣብ ትግራይ 

ምዝዛም ልምዲ ዘለና ብምዃኑ ኣብ ህንፀት ዘለዉ 
ስታድየም  ናይ ምዝዛም ብቅዓትን ምልዕዓልን ኣለና›› 
ዝበላ እተን ሚኒስትር፣ ኣብዝሓ ስታድየም ኣብ ፅቡቕ 
ኩነታት ከምዝርከቡ ብምዝኽኻር፤ ናይ ኣፍሪካ ኩዕሶ 
እግሪ  ላዕለዋይ ኣካል (ካፍ)  ዝቕበል እንድሕር ኾይኑ  
ቅድሚ ሓሙሽተ ዓመት ኣቐዲምካ ስታድየም ናይ 
ምዝዛም ስራሕ ከምዝስራሕ ኣፍሊጠን፡፡ ነቲ ስራሕ 
ዓብይ ዝኾነ ምልዕዓልን ብቕዓትን ከምዘሎ ኣረዲአን፡፡

ካብ ስታድየም  ብተወሳኺ ተተካእቲ ስፖርተኛታት 
ዝወፅሎም ኣናእሽተን ሜዳታት ኣብ ግምት ውሽጢ 
ከምዝኣትዩን  ውድድር ንምድላው  ዘድልዩ ተወስኽቲ 
መሰረተ ልምዓት  ስራሕቲ ትኹረት ከምዝግበር መብርሂ 
ሂበን ፡፡ 

ፕሬዝዳንት ፌዴሪኢ ታዬ ኣፅቀስላሴ ኣብቲ መድረኽ 
ተረኺቦም ከምዝበልዎ፤ ካፍ ኢትዮጵያ ፅዋዕ ኣፍሪካ  ናይ 
ምድላው ሕቶ ተቐቢሉ ንከፅድቕ ፃውዒት ኣቕሪቦም፡፡ 
ኢትዮጵያ ኣብ ኣፍሪካ ኩዕሶ እግሪ  ዓብይ ስም ከምዘለዋ  
ከም ኣቆፃፅራ ኣውሮፓ 1957 ካፍ እንትምስረት መስረቲ 
ካብ ዝነበሩ ሃገራት  እታ ሓንቲ ከምዝኾነት ድሕሪ ምዝካር 
፤ ፕሬዝዳንት ካፍ ዝነበሩ ይድነቃቸው ተሰማ እግሪ ኩዕሶ 
ኣፍሪካ  ኣብ መድረኽ ዓለም ቦታ ንክረክብ ዓብይ ግደ 
ከምዝነበሮም ተዛሪቦም፡፡ 

ኢትዮጵያ ብሚልየናት ዝቁፀሩ ኩዕሶ እግሪ ፈተውቲ 
ዘለዉዋ ሃገር ‘ያ ዝበሉ ፕሬዝዳንት ታዬ፤ ኢትዮጵያ 
ኣብ እግሪ ኩዕሶ ኣፍሪካ ዘለዋ ታሪኻዊ ግደ ኣብ ግመት 
ውሽጢ ብምእታው  ኣብ 2029 ዝካየድ ፅዋዕ ኣፍሪካ 
ሕቶ ምቕራባ  ገሊፆም ‘ዮም፡፡ ኢትዮጵያ እቲ ፅዋዕ 
ኣፍሪካ ተጠቂማ  ኩዕሶ እግሪ ኣፍሪካን ሃገርን ንምዕባይ 
ከምትሰርሕ ኣረዲኦም፡፡ 

-ቀዳማይ ሚኒስትር ኣብይ ኣሕመድ (ዶ/ር)

ኣጋጢሙ ብዝነበረ ኩናት ተዳኪሙ ከምዝነበረ ብምሕባር 
ድሕሪ ውዕሊ ፕሪቶርያ ዝተወሰነ ምንቕቓሕ ከምዘርኣየ 
‘ውን ተሓቢሩ ‘ዩ፡ኣብቲ ዝሳለጥ መድረኽ ዘተ ኣብ ዙርያ 
እቲ ገዳም፣ ፀጋታት ቱሪዝም ዞባ ምብራቕን ኢሉ ‘ውን 
ትግራይ ብምሁራን ዩኒቨርስቲ መፅናዕታዊ ፅሑፋት ዝቀረበ 
ኾይኑ፤ ብመምህር ስነ ኳዕትን ኣርኪየሎጅን ኣይተ ሃይላይ 
ኣፅብሃ ኣብ ዝቀረበ መፅናዕታዊ ፅሑፍ፤ ኣቡነ ኣረጋዊ 
ደብረዳሞ ኣብ ዩኔስኮ ከመዝግብ ዘኽእል ረቋሕታት 
ከምዘማልእ ብምሕባር እቲ በዓል 14 ጥቅምቲ ጥራሕ ሓሊካ 
ክክበር ከምዘይብሉን መስሕብ ቱሪዝም ኮይኑ ዝቅፅለሉ 
ክስራሕ ከምዝግባእ ምፍላጦም ተፀብፂቡ ‘ዩ፡፡

ብሓፈሻ እዞም ታሪኻዊ ቕርስታት ኣዝዮም ፍሉይ ዝኾነ 
ጥበብ ወለድና ዝዓረፎም ኮይኖም ንዓለም ከምህሩ ዝኽእሉ 
ዕድመ ፀገብ ጥበባት ‘ዮም፡፡ እዚኦም ካብ ሃይማኖታውን 
ባህላውን እሴት ሓሊፎም ፍልፍል ቱሪዝም እቶት ውሽጢ 
ዓዲ ኮይኖም እናገልገሉ ይርከቡ፡፡ ስለዚ ጥበብን ቱሪዝምን 
ኣዝዮም ዝተተሓሓዙ ጉዳያት ‘ዮም ምባል ይከኣል፡፡

